
HYRJE 

 

Numri i tretë i vëllimit të parë të Observerit të Sektorit të Sigurisë së Kosovës (OSSK) trajton në 

mënyrë analitike çështjet kyçe të sektorit të punëve të brendshme, të inteligjencës dhe të 

Forcave të Sigurisë, që e kanë mbizotëruar debatin publik dhe mbikëqyrjen parlamentare të 

këtyre sektorëve gjatë periudhës 15 nëntor 2015 – 15 mars 2016. Në një punim të veçantë të 

analizës së politikave publike, OSSK-ja trajton, po ashtu, edhe (mos)transparencën publike të 

Agjencisë së Kosovës për Inteligjencë, si dhe prezanton rezultatet e hulumtimit të opinionit 

publik lidhur me besimin sa i përket çështjeve të sigurisë, në institucionet përkatëse qeveritare 

dhe në krerët e tyre, si dhe në komisionet përkatëse parlamentare.  

 

Në seksionin e punëve të brendshme janë analizuar shkurtimisht zhvillimet e ndërlidhura me 

hedhjen e gazit lotësjellës në Kuvendin e Kosovës, suspendimin e dy policëve në Prizren për 

shkak të ndërhyrjes së politikës, puna e Komisionit për Siguri, Punë të Brendshme dhe 

Mbikëqyrje të Forcës së Sigurisë së Kosovës, si dhe janë prezantuar gjetjet e hulumtimit të 

opinionit publik lidhur me besimin e qytetarëve sa i përket çështjeve të sigurisë, në Ministrin e 

Punëve të Brendshme dhe në Policinë e Kosovës, si dhe në Komisionin përkatës parlamentar.  

 

Në seksionin e Forcës së Sigurisë së Kosovës janë analizuar anomalitë procedurale të natyrës 

legjislative dhe krijimit të politikave të Ministria e FSK-së, puna e Komisionit për Siguri, Punë të 

Brendshme dhe Mbikëqyrje të Forcës së Sigurisë së Kosovës, si dhe janë prezantuar gjetjet e 

hulumtimit të opinionit publik lidhur me besimin e qytetarëve sa i përket çështjeve të sigurisë, 

në Ministrin e FSK-së, në Forcën e Sigurisë së Kosovës dhe në Komisionin përkatës parlamentar. 

 

Në seksionin e inteligjencës janë analizuar të gjeturat në lidhje me verifikimin e sigurisë, puna e 

Komisionit Parlamentar për Mbikëqyrje të AKI-së, si dhe  gjetjet e hulumtimit të opinionit publik 

lidhur me besimin e qytetarëve sa i përket çështjeve të sigurisë, në Agjencinë e Kosovës për 

Inteligjencë, në Drejtorin e saj dhe në Komisionin përkatës parlamentar. 

Në fund të këtij numri të OSSK-së prezantohet edhe një analizë e shkurtër e gjetjeve kyçe të 

hulumtimit të opinionit publik për besimin që qytetarët e kanë për institucionet e sektorit të 

sigurisë në Kosovë, që është zhvilluar në fund të shkurtit 2016. Këtu, pos përshkrimit të gjendjes 

aktuale të këtij besimi, janë analizuar edhe trendet e ndryshimit të tij krahasuar me matjet e 

njëjta të bëra më parë, përkatësisht në muajin nëntor dhe korrik 2015. 

1. MONITORIMI I SEKTORIT TË  PUNËVE TË BRENDSHME 

 

Hyrje 

 

Gjatë periudhës nëntori 2015 - mars 2016, si problematikë e Sektorit të Punëve të Brendshme 

ka vazhduar të jetë përdorimi i gazit lotsjellës në Kuvendin e Republikës së Kosovës nga partitë 

politike opozitare (Lëvizja Vetëvendosje (LVV), Aleanca për Ardhmërinë e Kosovës (AAK) dhe 

Nisma). Edhe pse çështja e gazit lotsjellës është trajtuar edhe në numrin e kaluar të Observerit, 

është parë e arsyeshme që ajo të trajtohet edhe këtu, meqë institucionet e sigurisë së Kosovës 

kanë dështuar sërish në parandalimin e futjes së gazit lotsjellës në ndërtesën e Kuvendit të 

Kosovës . 

 

Një çështje tjetër e rëndësishme, që ka të bëjë me zbatimin e ligjit dhe trajtimin e personelit të 

Policisë së Kosovës, dhe që do të trajtohet në analizën e mëposhtme, është rasti i stacionit  të 

Policisë Rajonale të Prizrenit, përkatësisht i suspendimit të dy policëve, që e kanë dënuar për 

parkim të gabueshëm Ministrin pa Portofol, z. Rasim Demirin. 

 

Po ashtu, në një seksion të veçantë të kësaj analize do të trajtohet edhe Mbikëqyrja e Sektorit 

të Punëve të Brendshme nga Komisioni Parlamentar për Siguri, Punë të Brendshme dhe 

Mbikëqyrje të FSK-së, si dhe besimi i qytetarëve në institucionet e këtij sektori.   

Dështimi i parandalimit të futjes së gazit lotsjellës në Kuvendin e Kosovës 

 

Edhe përkundrejt faktit që shefit të sigurimit të Kuvendit të Kosovës, kapitenit Fatmir Shaqiri, iu 

ndryshua vendi i punës, dhe atë në një mënyrë mjaft të paqartë, futja e gazit lotsjellës në 

Kuvendin e Kosovës mbetet edhe më tutje “business as usual” – “punë e zakonshme”. 

 

Këtu nuk duhet harruar që kapiteni Shaqiri fillimisht u akuzua për bashkëpunim me opozitën në 

futjen e gazit lotsjellës në Kuvendin e Kosovës, dhe ate drejtpërdrejtë nga vetë Kryetari 

Kuvendit të Kosovës, Kadri Veseli 1. Më pas, Policia e Kosovës kapitenit Shaqiri ia ndërroi 

pozitën dhe detyrën, dhe opinionit publik ia bëri të ditur që ndaj tij nuk është ndërmarrur masa 

e suspendimit,2  edhe përkundrejt faktit që arsyetimi i dhënë për ndërrimin e vendit të tij të 

punës ishte dështimi në ndalimin e futjes së gazit lotsjellës në Kuvendin e Kosovës nga ana e 

disa deputetëve3. 

 

Mirëpo, zhvillimet e mëtutjeshme dëshmuan që të dyja këto deklarata për kapitenin Shaqiri, 

njëra e Kryetarit të Kuvendit, z. Kadri Veseli, dhe tjetra e PK, ishin të pabazuara, dhe se vetëm ai 

nuk ka qenë problemi, meqë gazi lotsjellës vazhdoi të përdorej në çdonjërën seancë plenare të 

Kuvendit të Kosovës.     

 

Me këtë rast u bë e qartë që dështimi i parandalimit të futjes së gazit lotsjellës nuk varej nga 

performanca e Kapiten Shaqirit, dhe që ky dështim vazhdon të vejë në pikëpyetje ruajtjen e 

sigurisë së Kuvendit të Kosovës. Lidhur me këtë çështje, përgjegjësisë së dështimit në 

parandalimin e futjes së gazit lotsjellës në Kuvendin e Kosovës nuk mund t’i ikë i tërë zinxhiri 

komandues i Policisë së Kosovës. Për më tepër, edhe pse ky problem vazhdoi për gjysmë viti, 

Komisioni Parlamentar për Siguri, Punë të Brendshme dhe Mbikëqyrje të FSK-së, asnjëherë nuk 

                                                 
1  BotaSot: Veseli: Shefi i sigurimit të Kuvendit ka bashkëpunuar me opozitën, 14 dhjetor, 2015, 
http://botasot.info/lajme/491017/veseli-shefi-i-sigurimit-te-kuvendit-ka-bashkepunuar-me-opoziten 
2

 Koha: Sheqiri s’u suspendua, u transferua se dështoi të sigurojë Kuvendin, 14 dhjetor 2015, 
http://koha.net/?id=27&l=89036/ 
3

 Koha: Sheqiri s’u suspendua, u transferua se dështoi të sigurojë Kuvendin, 14 dhejetor 2015, 
http://koha.net/?id=27&l=89036/ 

http://botasot.info/lajme/491017/veseli-shefi-i-sigurimit-te-kuvendit-ka-bashkepunuar-me-opoziten
http://koha.net/?id=27&l=89036/
http://koha.net/?id=27&l=89036/

e pa të arsyeshme që t’i ftojë për dëgjim strukturat përgjegjëse të Policisë së Kosovës. 

Mospjesëmarrja e opozitës në mbledhjet e Komisionit nuk mund të merret si alibi nga deputet 

e pozitës për të mos e trajtuar këtë çështje tejet të ndjeshme të sigurisë së Kuvendit. 

 

 

Ndërhyrja e politikës në zbatimin e ligjit 

 

Më 13 korrik 2015, dy policë të komunikacionit në komunën e Prizrenit, Nazmi Jahiri dhe Enver 

Sejfullahu, ndërkohë që e kryenin detyrën tyre4 i shqiptuan gjobë Ministrit pa Protofol, z.Rasim 

Demiri, për parkim të gabuar të veturës.5 Ministri Demiri, menjëherë parashtroi ankesë kundër 

dy policëve për sjellje të pahijshme, dhe ky, po ashtu, shfrytëzoi autoritetin politik që ka si 

ministër duke kërkuar suspendimin e dy policët nga detyra6.  Brenda vetëm disa orëve, 

komandanti i Stacionit të Policisë së Prizrenit, z. Nexhmi Krasniqi, policëve Jahiri dhe Sejfullahu 

ua dorëzoi vendimin  për suspendim prej 48 orësh. Suspendimi u bë me arsyetimin se policët 

janë “përfshirë në incident që paraqet shkelje të rëndë disiplinore”, duke u bazuar në 

“Udhëzimin Administrativ 06/2012, për shkeljet, masat dhe procedurat disiplinore në Policinë e 

Kosovës, neni 47 paragrafët 3 dhe 4.”7. Mirëpo, kjo storje nuk përfundoi me kaq, meqë policëve 

u është vazhduar masa e suspendimit edhe për tre muaj, pasi që ndaj tyre tashmë kishin filluar 

hetimet8.  

 

Këtu duhet cekur që KIPRED-i, ka kërkuar intervistë me zyrtarët e Policisë të Stacionit të 

Prizrenit dhe në Komandën e Policisë së Kosovës në Prishtinë, mirëpo asnjëra nga këto palë nuk 

ka treguar gatishmëri për t’u deklaruar lidhur me këtë çështje. Të vetmit që kanë kthyer 

përgjigje pozitive lidhur me këtë çështje kanë qenë zyrtarët e Inspektorati të Policisë së Kosovës 

                                                 

 
4
Zëri: Dënuan ministrin, u suspenduan policët (VIDEO), 12 shkurt 2016, http://zeri.info/kronika/75939/denuan-

ministrin-u-suspenduan-policet-video 
5

 Neni 99, Ligji nr. 02/L-70: Për sigurinë në komunikacionin rrugor, https://gzk.rks-
gov.net/ActDocumentDetail.aspx?ActID=2574 
6
 Ibid 

7
 Zëri: Dënuan ministrin, u suspenduan policët (VIDEO), 12 shkurt 2016, http://zeri.info/kronika/75939/denuan-

ministrin-u-suspenduan-policet-video 
8
 Ibid. 

http://zeri.info/kronika/75939/denuan-ministrin-u-suspenduan-policet-video
http://zeri.info/kronika/75939/denuan-ministrin-u-suspenduan-policet-video
https://gzk.rks-gov.net/ActDocumentDetail.aspx?ActID=2574
https://gzk.rks-gov.net/ActDocumentDetail.aspx?ActID=2574
http://zeri.info/kronika/75939/denuan-ministrin-u-suspenduan-policet-video
http://zeri.info/kronika/75939/denuan-ministrin-u-suspenduan-policet-video

(IPK). IPK e informoi KIPRED-in që pas përfundimit të hetimit të rastit, kishte ardhur në 

përfundim që në veprimin e policëve Nazmi Jahiri dhe Enver Sejfullahu nuk kishte gjetur asnjë 

shkelje ligjore apo vepër penale të bërë nga ana e tyre.9 

 

Pas konstatimit nga IPK-ja që nuk kishte patur shkelje, çështja ka shkuar në Drejtorinë për 

Standarde Profesionale, e cila nxorri një raport me anë të të cilit policët Nazmi Jahiri dhe Enver 

Sejfullahu u shpallën të pafajshëm për rastin e sipërpërmendur, dhe, në bazë të tij, ata më pas 

edhe u kthyen në punë.10   

 

Zbatimi i ligjit që rezultoi me kthimin në punë të policëve Jahiri dhe Sejfullahu funksionoi në 

tërësi, mirëpo shfrytëzimi i autoritetit politik për ta ndikuar kryerjen e detyrave nga ana e 

policëve të PK-së – siç edhe e tregon ky rast fare i thjeshtë – mbetet një çështje tejet 

brengosëse kur fjala është për zbatimin e ligjit ndaj zyrtarëve politik, gjë kjo që e mban të hapur 

rrugën për paprekshmërinë e tyre. Rastet e tilla, si ky i policëve Jahiri dhe Sejfullahu, që edhe 

pse pësuan përkohësisht për shkak se e zbatuan ligjin, mund t’i frikësojnë policët e tjerë në 

ushtrimin e detyrave kur ballafaqohen me zyrtarë qeveritar dhe atyre me ndikim politik, në kur 

të njëjtit janë duke e shkelur ligjin.  

 

Për më tepër, është ironik fakti që deri më tani nuk ka patur kurfarë informacioni nëse Ministri 

Demiri e ka paguar gjobën që policët Jahiri dhe Sejfullahu ia kishin shqiptuar për parkimin e 

gabuar. Ministri Demiri, si zyrtar i lartë qeveritar, që paguhet nga taksapaguesit e Kosovës, e ka 

obligim ta njoftoj publikun për pagesën e gjobës, dhe nëse këtë nuk e bënë ai, atëherë publikun 

lidhur me këtë çështje duhet ta informojë vetë PK. 

 

 

 

 

                                                 
9
 Bisedë telefonike me z. Arbër Zeka, Inspektorati Policisë së Kosovës, 11 mars 2016  

10 Zëri: Dënuan ministrin, u suspenduan policët (VIDEO), 12 shkurt 2016, http://zeri.info/kronika/75939/denuan-
ministrin-u-suspenduan-policet-video 

http://zeri.info/kronika/75939/denuan-ministrin-u-suspenduan-policet-video
http://zeri.info/kronika/75939/denuan-ministrin-u-suspenduan-policet-video

Mbikëqyrja Parlamentare 

 

Gjatë periudhës nga nëntori 2015 deri në mars 2016, Komisionin Parlamentar Për Punë të 

Brendshme, Siguri dhe Mbikëqyrjen e Forcës së Sigurisë së Kosovës i ka mbajtur katër 

mbledhje, dhe atë me 20 nëntor 2015, 22 dhjetor 2015, 4 shkurt 2016, si dhe me 9 mars 2016. 

 

Në mbledhjen e 20 nëntorit 2015, sa i përket Ministrisë së Punëve te Brendshme dhe Policisë, 

para Komisionit kanë raportuar Drita Xheladini, Drejtoreshë e Buxhetit dhe Financave në 

Ministrinë e Punëve të Brendshme, Bekim Demiri nga Agjencia Shtetërore për Mbrojtjen e të 

Dhënave Personale, Mexhid Dragusha, Udhëheqës i Divizionit të Buxhetit në Policinë e Kosovës, 

Esat Hasolli, Udhëheqës i Financave në IPK, dhe Ismail Smakiqi nga Akademia e Kosovës për 

Siguri Publike. 

 

Në këtë Komision është raportuar mbi buxhetin e aprovuar nga Qeveria për MPB-në, dhe këtu 

është theksuar që buxheti i MPB-së është zvogëluar për 5.59 përqind. Zvogëlimin e buxhetit për 

MPB-në zyrtarët e kanë paraqitur si shqetësim, meqë ky buxhet nuk mund t’i mbulojë disa nga 

projektet e MPB-së dhe të Policisë. Mexhid Dragusha theksoi që përgjysmimi i buxhetit për PK-

në vështirëson arritjen e objektivave të Policisë së Kosovës, dhe që ky zvogëlim i buxhetit ka 

implikime edhe në bashkëpunimin ndërkombëtar, meqë Policia e Kosovës e synon anëtarësimin 

në Interpol dhe në Europol. Një implikim tjetër, sipas Ismail Smakiqit, është edhe në Akademinë 

e Kosovës për Siguri Publike, meqë është nevoja e rritjes së numrit të trajnimeve për PK për 

30%, gjë kjo që e rrit automatikisht nevojën për mallra dhe shërbime shtesë. Sipas Esat Hasollit, 

edhe IPK-ja do të ketë vështirësi në shtrirjen e misionit të saj për shkak të tkurrjes së buxhetit 

që i është bërë.  

 

Po ashtu, deputeti Anton Quni e ngriti edhe çështjen që gjatë mandatit të Qeverisë së kaluar, 

gjatë mbikëqyrjes së shpenzimeve financiare të MPB-së dhe të Policisë, grupi punues kishte 

gjetur keqpërdorime, dhe që lidhur me këto keqpërdorime nuk kishte kurfarë informatash 

shtesë11. 

 

Ndërkaq, në mbledhjen e 2 dhjetorit 2015, sa i përket Ministrisë së Punëve te Brendshme dhe 

Policisë, në rend të ditës ishte raporti me rekomandime për mbikëqyrjen e zbatimit të Ligjit nr. 

04/L-076 për Policinë, i cili është përgatitur nga deputetët anëtarë të këtij Komisioni. Raportin 

me rekomandime e paraqiti z. Nuredin Ibishi, dhe ky kishte të bënte me mbikëqyrjen e Ligjit për 

Policinë, vizitat në terren, ndëgjimet publike dhe aktivitetet e tjera. Komisioni nxorri 17 

rekomandime për MPB-në, Policinë dhe IPK-në. Në vijim është e dhënë një përmbledhje e  

rekomandimeve për këto tre institucione: këto në vazhdimësi duhet t’i ngrisin kapacitetet dhe 

nivelin e mbikëqyrjes dhe të bashkëpunimit në kryerjen e detyrave dhe të autorizimeve ligjore; 

zyrtarët policorë duhet të përfshihen në programe të çertifikuara të edukimit dhe trajnimit të 

njohjes dhe zbatimit të dispozitave të parapara me ligjet në fuqi; në kuadrin e kompetencave të 

MPB-së, duhet që me memorandume, marrëveshje apo akte të tjera të bashkëpunimit, të 

funksionalizohen dhe fuqizohen marrëdhëniet në mes të Policisë dhe agjencive të tjera të 

zbatimit të ligjit në Kosovë; duhet të shqyrtohet mundësia për themelimin e Policisë Gjyqësore, 

dhe gjithashtu duhet të bëhet reformimi në sistemin e gradimit, dhe Policia duhet të lirohet nga 

niveli i lartë i aktiviteteve dytësore; MPB-ja dhe Policia e Kosovës duhet ta rrisin bashkëpunimin 

policor ndërkombëtar dhe Policia e Kosovës duhet të anëtarësohet në organizatat rajonale dhe 

ndërkombëtare të sigurisë dhe të policisë. 

 

Komisionin Parlamentar Për Punë të Brendshme, Siguri dhe Mbikëqyrjen e Forcës së Sigurisë së 

Kosovës ka mbajtur mbledhje edhe me datën 4 shkurt 2016, ku në rend të ditës ka qenë 

shqyrtimi i Planit të Punës së Komisionit për vitin 2016. Për këtë Komision duhet të theksohet 

edhe shqetësimi i shprehur nga z. Antom Quni, që situata në Kuvendin e Kosovës dhe protestat 

e dhunshme që kanë ndodhur gjatë kësaj kohe, kanë bërë që Policia e Kosovës me të gjitha 

kapacitetet që i ka në dispozicion, të përqendrohet në protesta, gjë kjo që e ka zhvendosur 

vëmendjen nga çështjet e tjera që kërcënuese.  

                                                 
11  Komisioni për Punë të Brendshme, Siguri dhe Mbikëqyrjen e Forcës së Sigurisë së Kosovës, 20 nëntor 2015, 
http://www.assembly-kosova.org/common/docs/proc/proc__2015_11_20_10_6214_al.pdf  

http://www.assembly-kosova.org/common/docs/proc/proc__2015_11_20_10_6214_al.pdf

Besimi i qytetarëve të Kosovës në Ministrinë e Punëve të Brendshme, në Policinë e Kosovës, 

dhe në Komisionin Parlamentar për Siguri, Punë të Brendshme dhe Forcën e Sigurisë së 

Kosovës. 

 

Qytetarët e anketuar në muajin shkurt 2016 e kanë patur mundësinë që nivelin e besimit që e 

kanë në institucionet dhe në krerët institucional  ta shprehin me numra, dhe atë nga numri 1 

deri në 5, ku me 1 vlerësohet niveli më i ulët i besimit, ndërkaq me 5 më i larti  

 

Kur i krahasojmë anketimet e muajve korrik 

2015, nëntor 2015 dhe shkurt 2016, lidhur me 

besimin e përgjithshëm në Ministrin e Punëve 

të Brendshme, kemi vazhdim të rënies së 

besimit. Nga ana tjetër, Policia e Kosovës e ka 

patur një rritje të vogël krahasuar me nëntorin 

2015. Ndërkaq, Komisioni Parlamentar për 

Siguri, Punë të Brendshme dhe Forcën e 

Sigurisë së Kosovës ka vazhduar ta ketë të 

njëjtin besim si ai i nëntorit 2015. 

 

Sa i përket besimit të shprehur sipas etnisë, 

Policisë së Kosovës i besojnë më së shumti 

shqiptarët të pasuar nga komunitet e tjera. 

Ministri i Punëve të Brendshme gëzon besim 

më të madh ndër komunitetet e tjera, të 

pasuara nga komuniteti shqiptar, dhe më pak 

tek komuniteti  serb. Komisionit Parlamentarë 

për Siguri, Punë të Brendshme dhe Forcën e 

Sigurisë së Kosovës po ashtu, më së shumti i 

besojnë komunitetet e tjera, të pasuara nga 

2.75
2.49 2.35

3.79
3.58 3.64

3.17

2.71 2.71

1.00

2.00

3.00

4.00

5.00

Mean Mean Mean

Korrik 2015 Nëntor 2015 Shkurt 2016

Krahasimi i besueshmërisë së përgjitshme ndër muaj

Ministrit të Punëve të Brendshme

Policisë së Kosovës

Komisionit Parlamentar për Siguri, Punë të Brendshme dhe Forcës së 
Sigurisë së Kosovës

komuniteti shqiptar, ndërsa ai gëzon besim minimal tek komuniteti serb.   

 

Sa u përket shqiptarëve rezident në veri të 

Kosovës, ata besimin më të lartë e kanë për 

Policinë e Kosovës, ndërkaq Ministri i Punëve të 

Brendshme dhe Komisioni Parlamentar për 

Siguri, Punë të Brendshme dhe Forcën e Sigurisë 

së Kosovës gëzojnë besim shumë të ulët. 

 

 

Ndërkaq, serbët rezident në jug dhe veri i 

besojnë më së shumti Policisë së Kosovës 

ndërkohë që Ministri i Punëve të Brendshme 

dhe Komisioni Parlamentar gëzojnë besim 

minimal. 

 

 

Lidhur me besimin sipas rajoneve, Policia e Kosovës e gëzon besimin më të madh në të tërë 

Kosovën, ku vlerat më të larta janë në Ferizaj, Pejë dhe në Prishtinë. I dyti për nga besimi i 

qytetarëve sipas rajoneve është Komisioni Parlamentar për Siguri, Punë të Brendshme dhe 

Forcën e Sigurisë së Kosovës, ndërkaq, Ministri i Punëve të Brendshme sipas rajoneve e ka 

besimin më të ulët.  

Ministrit të Punëve të Brendshme

Policisë së Kosovës

Komisionit Parlamentar për Siguri, Punë të Brendshme dhe Forcës së Sigurisë 
së Kosovës

Sa i përket besimit sipas rajoneve dhe etnive, Policia e Kosovës gëzon besimin më të lartë në 

mesin e komuniteve të tjera, ku përqindja më e madhe është në komunat e Pejës, Ferizajit dhe 

Prishtinës. Besimi në Policinë e Kosovës vijohet nga  komuniteti shqiptar, ku përqindja më e 

madhe është në Ferizaj dhe Gjilan, ndërkaq, komuniteti serb i beson po ashtu më së shumti 

Policisë së Kosovës, dhe posaçërisht në Ferizaj dhe në Prishtinë. 

 

Një rezultat shumë interesant është ai për besimin e shqiptarëve dhe të komuniteteteve të 

tjera në Komisionin Parlamentar, i cili, në të gjitha rajonet me përjashtim të Gjakovës, është më 

i lartë se ai që këto komunitete e kanë në Ministrin e Punëve të Brendshme.  Ndërkaq, 

komuniteti serb ka besim të ulët në Ministrin e Punëve të Brendshme, ndërsa besimi i këtij 

komuniteti në Komisionin Parlamentar pothuaj nuk ekziston fare.  

2. MONITORIMI  I  SEKTORIT  TË FORCËS SË SIGURISË SË 

KOSOVËS 

 

Hyrje  

 

Brenda periudhës raportuese 15 nëntor 2015 -15 mars 2016, ngjarjet publike kyçe të sektorit të 

Forcës së Sigurisë së Kosovës (FSK) janë padyshim publikimi i Raportit Vjetor 2015 të Ministrisë 

së FSK-së, si dhe aprovimi i Programit Kombëtar për Zbatimin e Marrëveshjes së Stabilizim 

Asocimit në Kuvendin e Kosovës, i cili përcakton obligime legjislative dhe masa zbatuese për 

këtë sektor. 

 

Me këtë rast, në këtë seksion janë trajtuar anomalitë të procesit legjislativ dhe atij të politikë-

bërjes në përgatitjet e procesit të transformimit të FSK-së në Forcën e Armatosur të Kosovës 

(FAK). Ministria e FSK-së për më shumë se një vit e ka proceduar në Qeverinë e Kosovës 

Projektligjin për ndryshimin dhe plotësimin e ligjeve për Forcën e Armatosur të Kosovës, dhe 

atë pa u bërë amandamentimet përkatëse kushtetuese, ndërkaq, në anën tjetër, ka hartuar një 

numër dokumentesh strategjike të mbrojtjes pa u draftuar dhe aprovuar Strategjia e Mbrojtjes 

Kombëtare të Kosovës, nga e cila, metodologjikisht, do të duhej të derivonin të gjitha 

dokumentet përcjellëse strategjike të mbrojtjes dhe të sigurisë së vendit.  

 

Po ashtu, ky seksion do të trajtojë edhe pjesën e punës së Komisionit Parlamentar për Siguri, 

Punë të Brendshme dhe Mbikëqyrje të FSK-së që ka të bëjë me Forcën e Sigurisë së Kosovës. Në 

fund janë analizuar trended e besimit të qytetarëve të Kosovës në Ministrin e FSK-së dhe në 

vetë FSK-në. 

Anomalitë e përgatitjes së procesit të transformimit të FSK-së në FAK 

 

Anomalitë e identifikuara të përgatitjeve të transformimit të FSK-së në FAK ngërthejnë në vete 

dy komponente substanciale të këtij procesi, ate legjislative dhe doktrinare. 

 

Për sa i përket komponentës legjislative, Ministria e Forcës së Sigurisë së Kosovës, ashtu siç 

edhe është theksuar në Raportin Vjetor 2015,12 të 2 marsit 2015, ka proceduar për miratim në 

Qeverinë e Kosovës Projektligjin për plotësimin dhe ndryshimin e ligjeve që kanë të bëjnë me 

Forcat e Armatosura të Kosovës, duke e zbatuar kësisoj me kohë Programin Legjislativ të 

Qeverisë për vitin 2015, dhe atë gati një muaj para afatit.13  

 

Mirëpo, Qeveria e Kosovës, në të njëjtin Program Legjislativ kishte paraparë, çuditërisht që 

projekt amandamentet e Kushtetutës së Republikës së Kosovës që do të mundësonin 

transformimin e FSK-së në FAK, të përfundonin dy muaj pas procedimit të Projektligjit në fjalë, 

përkatësisht më 30 qershor 2015. Një planifikim i tillë legjislativ paraqet anomali procedurale, 

meqë Projektligji për plotësimin dhe ndryshimin e ligjeve që kanë të bëjnë me FAK-un i 

paraprinte projekt amandamentet përkatëse kushtetuese që do ta mundësonin transformimin 

e FSK-së në FAK, në vend se të kishte rradhitje të kundërt të këtyre hapave.   

 

Megjithatë, Qeveria e Kosovës, me vendimin e saj të datës 27.05.201514 i kishte propozuar 

Kuvendit të Kosovës amandamentimin e Kushtetutës për t’i bërë ndryshimet e nevojshme që do 

ta mundësonin transformimin e FSK-së në FAK. Procedimi në Kuvendin e Kosovës i këtij projekt 

amandementeve ka ngecur në vend, për shkak të mosgatishmërisë së deputetëve të Listës 

Serbe për ta përkrahur transformimin e FSK-së në FAK. 

                                                 
12

 Ministria për Forcën e Sigurisë së Kosovës, Raporti Vjetor 2015, pika 1.1. Zbatimi i Planit Vjetor legjislativ, 
http://www.mksf-ks.org/repository/docs/Raporti_Vjeotr_2015_shqFINALll_compressed__1_.pdf  
13

 XIII, Ministria e Forcës së Sigurisë së Kosovës, Projektligji për ndryshimin dhe plotësimin e ligjeve që kanë të 
bëjnë me Forcat e Armatosura të Kosovës, Afati i dorëzimit 31.03.2015, Qeveria e Republikës së Kosovës, Programi 
Legjislativ për vitin 2015, Vendimi nr. 02/06, 14.01.2015, http://kryeministri-
ks.net/repository/docs/PROJEKTPROGRAMI_LEGJISLATIV_PER_VITIN_2015_VERSIONI_FINAL.PDF, f. 9-10       
14

 Qeveria e Republikës së Kosovës, Vendim Nr. 01/31, http://www.kryeministri-
ks.net/repository/docs/Vendimet_e_Mbledhjes_se_31-te_te_Qeverise_se_Republikes_se_Kosoves_2015_(2).pdf, 
27.05 2015  

http://www.mksf-ks.org/repository/docs/Raporti_Vjeotr_2015_shqFINALll_compressed__1_.pdf
http://kryeministri-ks.net/repository/docs/PROJEKTPROGRAMI_LEGJISLATIV_PER_VITIN_2015_VERSIONI_FINAL.PDF
http://kryeministri-ks.net/repository/docs/PROJEKTPROGRAMI_LEGJISLATIV_PER_VITIN_2015_VERSIONI_FINAL.PDF
http://www.kryeministri-ks.net/repository/docs/Vendimet_e_Mbledhjes_se_31-te_te_Qeverise_se_Republikes_se_Kosoves_2015_(2).pdf
http://www.kryeministri-ks.net/repository/docs/Vendimet_e_Mbledhjes_se_31-te_te_Qeverise_se_Republikes_se_Kosoves_2015_(2).pdf

Për më tepër, në Programin legjislativ të Qeverisë së Kosovës të vitit 2016, është paraparë 

(ri)procedimi i Projektligjit për ndryshimin e ligjeve që kanë të bëjnë me Forcat e Armatosura të 

Kosovës, i cili duhet të dorëzohet deri më 30 nëntor 2016. 15  Ky projektligj parasheh 

përmbushjen e obligimeve legjislative që rrjedhin nga Programi Kombëtar për Zbatimin e 

Marrëveshjes së Asociim Stabilizimit, që u aprovua nga Kuvendi i Kosovës më 10 mars 201616.     

 

Programi Kombëtar për Zbatimin e Marrëveshjes së Stabilizim Asociimit (PKZMSA) për vitin 

2016 parasheh këto masa legjislative që kanë të bëjnë me transformimin e FSK-së në FAK17:  

a) Amandamentimin e Kushtetutës së Kosovës për misionin e ri të FSK-së, përkatësisht për 

transformimin në Forca të Armatosura të Kosovës;  

b) Aprovimin e Ligjit për ndryshimin dhe plotësimin e ligjeve që kanë të bëjnë me Forcat e 

Armatosura të Kosovës – qëllimi i të cilit është përcaktimi i misionit të ri të Forcave të 

Armatosura të Kosovës, në mbrojtje të integritetit dhe sovranitetit të Republikës së 

Kosovës, ristrukturimi i saj si dhe roli dhe kompetencat e zinxhirit të kontrollit civil 

demokratik të këtyre forcave;  

c) Ligjin për Komisionerin për Forcat e Armatosura të Kosovës 

Dy masat e para legjislative të PKZMA kanë qenë të parapara edhe me Programin Legjislativ të 

Qeverisë së Republikës së Kosovës për vitin 2015, por aprovimi i tyre ka ngecur në vend, dhe e 

njëjta vlen edhe për Ligjin për Komisionerin për Forcat e Armatosura të Kosovës, nëse brenda 

këtij viti nuk arrihet pajtimi i Listës Serbe për amandamentimin e Kushtetutës së Kosovës.    

 

Ndërkaq, sa i përket masave zbatuese, PKZPA parasheh Rishikimin e Strategjisë Kombëtare të 

Sigurisë dhe miratimin e Strategjisë së Mbrojtjes, për të cilën theksohet me të drejtë që është 

                                                 
15

 XII, Ministria e Forcës së Sigurisë së Kosovës, Projektligji për ndryshimin dhe plotësimin e ligjeve që kanë të bëjnë 
me Forcat e Armatosura të Kosovës, Qeveria e Republikës së Kosovës, Programi Legjislativ për vitin 2016, Vendimi 
01/70, 15.01.2016, http://www.kryeministri-
ks.net/repository/docs/PROGRAMI_LEGJISLATIV_PER_VITIN_2016_FIINAL-BMK.pdf  
16

 Qeveria e Republikës së Kosovës, Programi Kombëtar për Zbatimin e Marrëveshjes së Stabilizim-Asociimit, Mars 
2016, http://www.mei-ks.net/repository/docs/1_pkzmsa_miratuar_nga_kuvendi_final_.pdf  
17

 Ibid., f.32 

http://www.kryeministri-ks.net/repository/docs/PROGRAMI_LEGJISLATIV_PER_VITIN_2016_FIINAL-BMK.pdf
http://www.kryeministri-ks.net/repository/docs/PROGRAMI_LEGJISLATIV_PER_VITIN_2016_FIINAL-BMK.pdf
http://www.mei-ks.net/repository/docs/1_pkzmsa_miratuar_nga_kuvendi_final_.pdf

derivat i Strategjisë së Sigurisë Kombëtare18. Mirëpo, pikërisht specifikimi i këtyre masave 

zbatuese vë në pah anomalitë metodologjike të procesit në formulimin e politikave të mbrojtjes 

nga Minisitria e FSK-së, e cila, edhe përkundrejt faktit që Kosova nuk ka Strategji të Sigurisë 

Kombëtare, në vitin 2015 hartoi Konceptin e Strategjisë së Mbrojtjes, Rishikimin e Draftit të 

Doktrinës së Përgjithshme si dhe Rishikimin e Librit të Bardhë të Mbrojtjes19.  

 

Kësisoj, tash detyra e formulimit të Strategjisë të Sigurisë Kombëtare bjen mbi Këshillin e 

Sigurisë së Kosovës, që e ka obligim ligjor hartimin e këtij dokumenti fundamental për sigurinë e 

Kosovës20, dhe kjo Strategji,  më pas duhet të miratohet në Kuvendin e Kosovës. Rrjedhimisht, 

pas aprovimit eventual të Strategjisë së Sigurisë Kombëtare të Sigurisë, FSK-ja apo FAK-u do të 

jenë të detyruara që t’i rihartoj të gjitha dokumentet  e sipërpërmendura të politikave të 

mbrojtjes.  

 

Përkundrejt faktit që Ministria e FSK-së ka ecur para kohe në draftimin e dokumenteve 

straetegjike të mbrojtjes, duke bërë kësisoj një punë të madhe, megjithatë, ndihma eventuale e 

NATO-s për transformimin e FSK-së në FAK, mund të dëmtohet nga disa nga formulimet e 

Raportit Vjetor 2015. Në pikën 2.2. të Raportit Vjetor 201521 për Zhvillimin e procesit përgatitor 

planifikues për transformimin e MFSK në Ministri të Mbrojtjes dhe të FSK-së në Forca të 

Armatosura, theksohet që ky proces ka marrë asistencë teknike-profesionale dhe mbështetje 

profesionale nga Ekipi Këshillues i NATO-s (NAT) dhe Ekipi Ndërlidhës Këshillues i NATO-s 

(NALT).  

 

                                                 
18 Ibid. 

19
 Ministria për Forcën e Sigurisë së Kosovës, Raporti Vjetor 2015, Pika 2.1. Procesi i rishikimit dhe hartimit të 

dokumenteve strategjike, http://www.mksf-
ks.org/repository/docs/Raporti_Vjeotr_2015_shqFINALll_compressed__1_.pdf  

20
 Neni 2.1. Ligji për Këshillin e Sigurisë së Kosovës, http://www.assembly-

kosova.org/common/docs/ligjet/2008_03-L050_al.pdf  
21

 Ministria për Forcën e Sigurisë së Kosovës, Raporti Vjetor 2015, http://www.mksf-
ks.org/repository/docs/Raporti_Vjeotr_2015_shqFINALll_compressed__1_.pdf  

http://www.mksf-ks.org/repository/docs/Raporti_Vjeotr_2015_shqFINALll_compressed__1_.pdf
http://www.mksf-ks.org/repository/docs/Raporti_Vjeotr_2015_shqFINALll_compressed__1_.pdf
http://www.assembly-kosova.org/common/docs/ligjet/2008_03-L050_al.pdf
http://www.assembly-kosova.org/common/docs/ligjet/2008_03-L050_al.pdf
http://www.mksf-ks.org/repository/docs/Raporti_Vjeotr_2015_shqFINALll_compressed__1_.pdf
http://www.mksf-ks.org/repository/docs/Raporti_Vjeotr_2015_shqFINALll_compressed__1_.pdf

Duke patur parasysh faktin që asnjëri nga këto ekipe këshilluese të NATO-s nuk e ka për mandat 

përkrahjen e transformimit të FSK-së në FAK22, theksimi në raport që transformimi i FSK-së në 

FAK ka mbështetjen e tyre është brengosës dhe e dëmton kredibilitetin e Ministrisë së FSK-së 

në raport me NATO-n, për të cilin KIPRED-it i janë shprehur shqetësime nga përfaqësues të 

NAT-it23.  

    

 

Mbikëqyrja e Komisionit Parlamentar  

 

Në këtë periudhë raportuese janë mbajtur tri mbledhje të Komisionit Parlamentar për Siguri, 

Punë të Brendshme dhe Mbikëqyrje të FSK-së në të cilat është trajtuar FSK-ja, dhe atë më 20 

nëntor 2015, 4 shkurt 2016, dhe 9 mars 2016. Në mbledhjen e 20 nëntorit 2015, u shqyrtua 

projekt-buxheti i FSK-së për vitin 2016, për të cilin referoi z. Shkëlzen Syla, Sekretar i 

Përgjithshëm i FSK-së, në takimin e 4 shkurtit u shqyrtua Plani i Punës së Komisionit për vitin 

2016, ndërkaq në takimin e 9 marsit 2016, Komandanti i FSK-së, Gjeneral-Lejtant Rrahman 

Rrama prezantoi Raportin Vjetor të FSK-së për vitin 2015. 

 

Një çështje kontestuese, e cila është duke mbetur pa përgjigje, është përfaqësimi i komunitetit 

boshnjak në FSK, që u ringrit sërish nga deputeti Qerim Bajrami në mbledhjen e 4 shkurtit 2016. 

Për sqarimin e kësaj çështjeje, do të ishte e dobishme që të zhvillohet një takim i përbashkët e 

Komisionit Parlamentar, Ministrit të FSK-së dhe Komandantit të FSK-së me Zyren për 

Komunitete të FSK-së. Poashtu, një çështje që kërkon sqarim, është ajo e ngritur nga deputeti 

Nuredin Ibishi në të njëjtën mbledhje, lidhur me ligjshmërinë e blerjes së 24 automjeteve nga 

FSK-ja.  

 

Puna e Komisionit Parlamentar në mbikëqyrjen e FSK-së, për here të parë që prej fillimit të 

kominikimit të Raporteve të Progresit për Kosovën nga Komisioni Evropian më 2005, u trajtua 

                                                 
22

 Shih përgjegjësitë e NAT dhe NATL, NATO’s Role in Kosovo: KFOR Tasks, 
http://www.nato.int/cps/en/natolive/topics_48818.htm   
23

 Takim i KIPRED-it me përfaqësues të NAT, Prishtinë, 14 mars 2016.  

http://www.nato.int/cps/en/natolive/topics_48818.htm

nga Raporti i Vendit (Country Report) për Kosovën që u prezentua në Bruksel më 10 nëntor 

2015.  Raporti vuri në pah të metat e mëdha të Komisionit, duke e theksuar faktin që ka patur 

një progress të limituar në mbikëqyrjen e FSK-së, dhe ky i sheh si problematike lidhjet e ngushta 

midis deputetëve individual dhe ish-antarëve të UÇK-së dhe të Trupave Mbrojtëse të Kosovës, 

të cilët janë duke i penguar vlerësimet e pavarura të FSK-së24. 

 

Këtë të gjetur të Komisionit Evropian e ka theksuar disa herë vetëm deputeti Anton Quni, dhe 

atë në të tri takimet e mbajtura gjatë kësaj periudhe raportuese në të cilat është trajtuar FSK-ja. 

Megjithatë, deri më tash Komisioni nuk e ka mbajtur asnjë mbledhje ku pikë e posaçme e rendit 

të ditës do të ishte adresimi i të gjeturave dhe rekomandimeve të Raportit Vendor për Kosovën 

i Komisionit Evropian. 

 

 

 

 

 

 

 

 

 

 

 

 

 

 

 

 

 

                                                 
24  Kosovo Country Report 2015, European Commission, SWD(2015) 215 final, Bruksel, 10.11. 2015, 
http://ec.europa.eu/enlargement/pdf/key_documents/2015/20151110_report_kosovo.pdf, f.9.  

http://ec.europa.eu/enlargement/pdf/key_documents/2015/20151110_report_kosovo.pdf

Besimi i qytetarëve të Kosovës në Ministrinë e Forcës së Sigurisë, dhe Forcën e Sigurisë së 

Kosovës.  

 

Qytetarët e anketuar në muajin shkurt 2016, kanë patur mundësinë që nivelin e besimit që e 

kanë për institucionet apo krerët institucional ta shprehin me numra, dhe atë nga numri 1 deri 

në 5, ku me 1 vlerësohet niveli më i ulët i besimit, ndërkaq me 5 më i larti. 

 

Sa i përket besimit të përgjithshëm të qytetarëve 

të Kosovës, Forca e Sigurisë së Kosovës gëzon 

besim më të madh të qytetarëve se Ministri i 

FSK-së, dhe ky trend vazhdon të jetë i njëjtë që 

nga muaji korrik 2015.  

 

Kur krahasojmë anketimet e muajve korrik 2015, 

nëntor 2015 dhe shkurt 2016 lidhur me besimin 

e përgjithshëm në Forcën e Sigurisë së Kosovës 

dhe Ministrin e saj, shohim se në muajin shkurt 

2016 ka rritje të ndjeshme të besimit në raport 

me muajin nëntor 2015,  mirëpo ende nuk është 

arritur niveli i besimit i muajit korrik 2015.  

 

 

 

Për sa i përket besimit sipas etnisë, besimin më të lartë në Forcën e Sigurisë së Kosovës e kanë 

shqiptarët, të pasuar nga komunitet tjera, ndërkaq komuniteti serb besimin e ka minimal. 

Ndërkaq, Ministrit të Forcës së Sigurisë i besojnë më së shumti komunitetet tjera, të pasuara 

nga komuniteti shqiptar. Edhe te Ministri i Forcës së Sigurisë komuniteti serb ka besim 

minimale. 

Shqiptarët rezident në veri të Kosovës e kanë 

besimin më të lartë në Forcën e Sigurisë së 

Kosovës, ndërkaq, besimi i tyre në Ministrin e FSK-

së është pak mbi minimalen.   

 

Ndërsa. për sa i përket matjes së besimit të 

serbëve  rezident në jug dhe në veri të Kosovës, 

rezultatet tregojnë besim minimal në Ministrin e 

Forcës së Sigurisë dhe në FSK-në.  

 

Lidhur me besueshmërinë sipas rajoneve, Forca e 

Sigurisë së Kosovës gëzon besimin më të lartë në 

Ferizaj, Pejë dhe Prizren, ndërkaq, Ministri i FSK-së 

besimin më të lartë e ka në Ferizaj dhe në 

Prishtinë. Ndërkaq, besimi i qytetarëve në veri të 

Kosovës është pak më i lartë se minimalja. 

Sa i përket besimit sipas rajoneve dhe etnive të Kosovës, FSK-ja gëzon besimin më të lartë tek 

komunitet shqiptar, dhe përqindja më e madhe është në komunat e Ferizajit, Gjilanit dhe 

Prishtinës, e pasuar më pastaj nga komunitet tjera. Ndërkaq, besimi në Ministrin e Forcës së 

Sigurisë tek komuniteti shqiptar vjen i dyti, ku përqindja më e madhe është në Ferizaj dhe në 

Prishtinë, dhe më pas në besim pasojnë komunitetet e tjera. Ndërkaq, tek komuniteti serb 

besimi në Ministrin e FSK-së si dhe ai në FSK është minimal. 

3. MONITORIMI I SEKTORIT TË INTELIGJENCËS  

Hyrje  

 

Verifikimi i sigurisë është një nga çështjet më të ndjeshme të kredibilitetit dhe funksionimit të 

sektorit të sigurisë në Kosovë, dhe ky në aspektin ligjor është i rregulluar përmes Ligjit për 

Klasifikimin e Informatave dhe Verifikimin e Sigurisë, si dhe Ligjit për Agjencinë e Kosovës për 

Inteligjencë. Mirëpo, zbatimi në praktikë i kësaj kornize ligjore ka shkaktuar shqetësime jo të 

pakta të aktorëve politikë dhe institucionalë, përfshirë këtu Kuvendin e Kosovës, por edhe 

Komisionin Evropian.   

 

Deri në vitin 2010, sistemi i verifikimit të sigurisë në Kosovë ishte udhëhequr nga administrata 

ndërkombëtare. Me miratimin e Ligjit për Klasifikimin e Informatave dhe Verifikimin e Sigurisë 

(2010), kjo kompetencë kaloi në Agjencinë e Kosovës për Inteligjencë, që nën ombrellën e saj e 

kishte krijuar një departament të veçantë për këtë çështje. Ushtrimi i kësaj kompetence solli 

ngecje jo të pakta të procesit, të përcjellura me probleme të natyrës praktike e politike, kështu 

që edhe vetë Komisioni Evropian në raportet e viteve 2014 dhe 2015 shprehi shqetësime për 

mënyrën se si verifikohet siguria. 

 

Debati për rregullimin institucional të kësaj çështjeje vazhdon të jetë i hapur, dhe tashmë janë 

identifikuar edhe disa alternativa, si ajo e krijimit të një agjencie të pavarur për verifikimin e 

sigurisë, më pas, ajo e bartjes së departamentit për verifikimin e sigurisë brenda Këshillit të 

Sigurisë së Kosovës, si dhe ajo që ky departament të bartet në Zyren e Kryeministrit të Kosovës. 

Trajtimi i kësaj problematike në këtë analizë synon ta zbërthejë debatin politik dhe atë 

institucional lidhur me këtë çështje tejet të ndjeshme të sektorit të sigurisë së Kosovës. 

Sistemi i verifikimit të sigurisë në Kosovë 

 

Verifikimi i sigurisë është një procedurë përmes së cilës vlerësohet nëse një person 

konsiderohet si një rrezik i pranueshëm për shtetin, ashtu që në bazë të këtij vlerësimi të 

vendoset nëse do t’i lëshohet apo jo leja përkatëse e sigurisë. Sistemi i këtij verifikimi 

mbështetet në dy ligje: Ligji Nr 03/L- 178 2010 për Klasifikimin e Informatave dhe Verifikimin e 

Sigurisë25, dhe Ligji Nr 03/L- 063 2008 për Agjencinë e Kosovës për Inteligjencë.26 

 

Ligji nr. 03/L-178 për Klasifikimin e Informacioneve dhe Verifikimin e Sigurisë përcakton qëllimin 

dhe fushëveprimin e verifikimit, kategoritë për klasifikimin e informacionit, nivelet e 

autoriteteve të klasifikimit dhe themelimin e një autoriteti të verifikimit. Sipas paragrafit të parë 

të nenit 22 të këtij Ligji, një person mund të ketë qasje në informacionet e klasifikuara si 

“konfidenciale”, “sekrete’ ose “tepër sekrete”, me kusht që ai (1) të ketë leje të vlefshme mbi 

sigurinë, (2) ta ketë nevojën që të jetë në dijeni të këtyre informacioneve për ta kryerjen e 

misionit apo të detyrës sëvet zyrtare, dhe (3) ta ketë nënshkruar deklaratën e konfidencialitetit. 

Ndërkaq, në paragrafin e dytë të po këtij neni, theksohet që vetëm Presidenti i Republikës së 

Kosovës, Kryetari i Kuvendit të Kosovës dhe Kryeministri janë të autorizuar të kenë qasje në 

informacionet e klasifikuara me qëllim të kryerjes së detyrave të tyre zyrtare, pa i përmbushur 

kërkesat e përcaktuara në paragrafin 1 të këtij neni, me kusht që të kenë nevojë për të qenë në 

dijeni të këtyre informacioneve. 

 

Kjo lë të nënkuptohet se pos Presidentit, Kryetarit të Kuvendit dhe Kryeministrit të Kosovës, të 

gjithë zyrtarët e tjerë të institucioneve të Kosovës, përfshirë këtu edhe të zgjedhurit e popullit – 

deputetët, zyrtarët e Policisë së Kosovës (PK), dhe zyrtarët e Forcave të Sigurisë së Kosovës 

(FSK), nuk janë të autorizuar të kenë qasje në informacionet e klasifikuara, pa i përmbushur 

kërkesat e përcaktuara me paragrafin e parë të nenit 22 të Ligjit për Klasifikimin e 

Informacioneve dhe Verifikimin e Sigurisë.  

 
                                                 
25

 Ligji për Klasifikimin e Informatave dhe Verifikimin e Sigurisë, http://www.aki-rks.org/RKS/2010-178-alb.pdf. 
26

 Ligji për Agjencinë e Kosovës për Inteligjencë, http://www.aki-rks.org/2008_03-L063_al.pdf. 

http://www.aki-rks.org/RKS/2010-178-alb.pdf
http://www.aki-rks.org/2008_03-L063_al.pdf


27 
 

Sipas nenit 24 te Ligjit për Klasifikimin e Informacioneve dhe Verifikimin e Sigurisë, “[AKI] është 

Autoriteti Verifikues që ka përgjegjësi për të zhvilluar procedura të verifikimit të sigurisë, siç 

është përcaktuar me këtë ligj, për të gjitha institucionet publike të Republikës së Kosovës dhe 

kontraktuesve të tyre”, dhe në këtë rast “[AKI] themelon një departament të veçantë verifikimi 

që është ekskluzivisht përgjegjës për të zbatuar procedurat e verifikimit të sigurisë[...]”, dhe, po 

ashtu, “kërkesat për të kryer procedura verifikimi i paraqiten udhëheqësit të Departamentit të 

Verifikimit të Sigurisë me shkrim nga drejtuesi përkatës i institucionit publik, duke specifikuar 

nivelin e klasifikimit për të cilin kërkohet verifikimi i sigurisë”.  

 

Autoriteti Verifikues – përkatësisht, Departamenti i Verifikimit të Sigurisë, sipas nenit 25 të këtij 

Ligji, pas procedurës së verifikimit, atij personi ia lëshon lejen e sigurisë, duke konkluduar se 

sipas ligjit ai person është rrezik i pranueshëm për sigurinë. Leja e dhënë e sigurisë e tregon 

qartë nivelin e informacionit të klasifikuar në të cilin personi i verifikuar ka qasje.  

 

Pos rregullave të përgjithshme mbi procedurat për verifikimin e sigurisë ndaj personave zyrtarë 

të institucioneve të Kosovës, që janë të rregulluara në nenin 27 të këtij Ligji, sipas nenit 28, janë 

të rregulluara edhe të drejtat e personit që i nënshtrohet këtij verifikimi, ku, sipas paragrafit 1 

të këtij neni, “[n]ë rast se procedura e verifikimit të sigurisë jep arsye të besohet që personi 

paraqet rrezik të papranueshëm për sigurinë, atij personi i jepet rasti të dëgjohet para se të 

merret vendimi” ndërsa sipas paragrafit 4 të këtij neni, “[n]jë personi të konsideruar si rrezik të 

papranueshëm për sigurinë i lëshohet vendim me shkrim i cili ia mohon lëshimin e lejes së 

sigurisë. Ai person mund të paraqesë ankesë ndaj një vendimi të tillë brenda pesëmbëdhjetë 

(15) ditësh nga dita kur ai/ajo është njoftuar për vendimin[…]”.  

 

Mbikëqyrja parlamentare e aktiviteteve të AKI-së që po ashtu e mbulon verifikimin, ushtrohet 

nga Komisioni Parlamentar për Mbikëqyrje të AKI-së, mandati i të cilit është përcaktuar nga Ligji 

Nr. 03/L-063 të vitit 2008 për AKI-në, përfshirë këtu edhe trajtimin e rasteve të dyshimit lidhur 

me ligjshmërinë e sjelljes së punonjësve të AKI-së.  

Shqetësimet rreth zbatueshmërisë së verifikimit të sigurisë 

 

Kreu më i lartë institucional i Kosovës që fillimisht kishte shprehur shqetësim për verifikimin e 

sigurisë, ishte Kryetari i mëparshëm i Kuvendit të Kosovës, z. Jakup Krasniqi, që kishte shprehur 

dyshimet e veta për anëtarët e Komisionit Parlamentar për Mbikëqyrje të AKI-së, duke kërkuar 

verifikimin e tyre nga AKI-ja.27  

 

Mirëpo, kredibiliteti i verifikimit të sigurisë nga ana e AKI-së e pësoi një goditje të rëndë në 

prillin e vitit 2014, kur u zbulua që një nga zyrtarët më të lartë të AKI-së nuk e kishte të kryer 

fare shkollën e mesme. Me një diplomë që dyshohej se e kishte falsifikuar, ky, jo vetëm që 

fillimisht ishte punësuar në Policinë e Kosovës, dhe më pas në Agjencinë Kosovare të 

Inteligjencës, por, për më tepër, ky kishte arritur të kryente fakultetin dhe të regjistrohej në 

studimet master.28 Me këtë rast u vu në dyshim edhe korrektësia e vlerësimit të sigurisë që AKI-

ja e kishte zbatuar apo ishte duke e zbatimuar edhe në institucionet e tjera të Kosovës. 

 

Procesi i verifikimit të sigurisë të pjesëtarëve të Policisë së Kosovës (PK) kishte filluar në tetorin 

e vitit 2012.29 Deri në fillimin e vitit të kaluar, leja e sigurisë u ishte refuzuar 25 zyrtarëve 

policorë që kanë bërë ankesa në organet e drejtësisë30. Kjo çështje shpejt arriti edhe në 

agjendën e Komisionit Parlamentar për Mbikëqyrje të AKI-së, ku anëtarët e tij në mbledhjen e  

29 prillit 2014 ishin shprehur që dy institucionet themelore për sigurinë në vend, PK-ja dhe AKI-

ja, i kishin shpallur “luftë” njëri-tjetrit, ndërsa si shkas ishte marrë se disa zyrtarë të lartë të 

Policisë së Kosovës nuk e kishin kaluar verifikimin31.  

 

Anëtari i atëhershëm i këtij komisioni, Burim Ramadani, kishte thënë që një kësi përballje midis 

PK-së dhe AKI-së burimin e kishte në verifikimin e disa zyrtarëve të PK-së që kishte dalë 
                                                 
27  Krasniqi: Duhet të verifikohen deputetët e komisionit për AKI-në, 
http://www.noa.al/mob/index.php?type=artikull&id=346673.html#sthash.GW0YJ210.dpuf. 
28 Zyrtari i AKI-së pa shkollë të mesme kryen fakultetin, 25 prill 2014, http://koha.net/?id=27&l=7641. 
29  AKI-ja verifikon biografitë e policëve, në sitë afro 100 mijë kosovarë, 21 dhjetor 2012, 
http://koha.net/?id=8&arkiva=1&l=128305. 
30 Muharrem Roberti, QKSS, dokument i shkurt±r i politikave òverifikimi i siguris±ó, Prishtin±, 2 mars 2015, fq. 9. 
31 Policia e Kosovës dhe AKI-ja i kanë shpallur luftë njëra-tjetrës, 29 prill 2014, http://www.kosovalive360.com/policia-
e-kosoves-dhe-aki-ja-i-kane-shpallur-lufte-njera-tjetres.html. 

http://www.noa.al/mob/index.php?type=artikull&id=346673.html#sthash.GW0YJ210.dpuf
http://koha.net/?id=27&l=7641
http://koha.net/?id=8&arkiva=1&l=128305
http://www.kosovalive360.com/policia-e-kosoves-dhe-aki-ja-i-kane-shpallur-lufte-njera-tjetres.html
http://www.kosovalive360.com/policia-e-kosoves-dhe-aki-ja-i-kane-shpallur-lufte-njera-tjetres.html
http://www.kosovalive360.com/policia-e-kosoves-dhe-aki-ja-i-kane-shpallur-lufte-njera-tjetres.html

negativ,32 dhe, më pas,  ai kishte kërkuar që personat që kanë marrë verifikim negativ duhet të 

largohen dhe të mos kenë qasje në dokumente konfidenciale.33   

 

Nga ana tjetër, edhe Kryetari i atëhershëm i këtij komisioni Mbikëqyrës të AKI-së, Florin 

Krasniqi, kishte shprehur shqetësimet e veta lidhur me procesin e verifikimit të zyrtarëve te 

institucioneve të vendit, duke thënë që të gjithë ata zyrtarë që nuk e kishin kaluar verifikimin e 

sigurisë mund të ankoheshin me shkrim në Komisionin Parlamentar për AKI-në. Ai kishte 

konfirmuar që Komisioni tashmë kishte marrë 17 ankesa nga zyrtarë që nuk e kanë kaluar 

verifikimin e sigurisë të AKI-së.34 Shumica e këtyre zyrtarëve ishin nga PK, dhe ata tashmë ishin 

ankuar në Gjykatat Themelore përkatëse, mirëpo deri më tash ata nuk kanë pranuar asnjë 

përgjigje zyrtare për ankesat e tyre35.  

 

Shqetësimet rreth verifikimit të sigurisë së PK-së i ka shprehur se fundmi edhe deputeti i 

Lëvizjes Vetëvendosje, Rexhep Selimi, që ngecjeve të mundshme të këtij procesi u dha 

karakterin e ndërhyrjes politike. Ai u shpreh që përmes moskalimit të verifikimit të sigurisë, 

zyrtarët policorë po shantazhohen nga politika. “Nga moskalimi i verifikimit të sigurisë, zyrtarët 

policorë po shantazhohen që të zbatojnë urdhërat politik. Është koha e domosdoshme që 

Policia të reflektojë dhe të zbatoj ligjin për policinë dhe ligjet tjera të Kosovës”, kishte thënë 

Selimi.36  

 

Nga ana tjetër, (mos)verifikimi i anëtarëve të Komisionit Parlamentar për Mbikëqyrje të AKI-së, 

dhe i krerëve të institucioneve të zgjedhura, mbetet një tjetër çështje përçarëse që ka hasur në 

kundërshtimin e disa anëtarëve të Komisionit. Në bazë të Kryetarit të Komisionit, Shala, 

                                                 
32 Policia e Kosovës dhe AKI-ja i kanë shpallur luftë njëra-tjetrës, 29 prill 2014, http://www.kosovalive360.com/policia-
e-kosoves-dhe-aki-ja-i-kane-shpallur-lufte-njera-tjetres.html. 
33  N± institucione t± siguris± sõka vend p±r ata q± nuk e kaluan verifikimin, 12 mars 2014, 
http://www.kosovalive360.com/ne-institucione-te-sigurise-ska-vend-per-ata-nuk-e-kaluan-verifikimin.html. 
34  Verifikimi i sigurisë nga AKI-ja, ankohen 17 zyrtarë, http://www.telegrafi.com/verifikimi-i-sigurise-nga-aki-ja-
ankohen-17-zyrtare/. 
35 Intervistë me Kryetarin e Komisionit Parlamentar për Mbikëqyrje të AKI-së Haxhi Shala, 30 mars 2016 
36  Rexhep Selimi: Shumë policë nuk e kanë të kaluar verifikimin e sigurisë, 24 janar 2016, 
http://www.gazetaexpress.com/lajme/rexhep-selimi-shume-police-nuk-e-kane-te-kaluar-verifikimin-e-sigurise-
162341/?archive=1. 

http://www.kosovalive360.com/policia-e-kosoves-dhe-aki-ja-i-kane-shpallur-lufte-njera-tjetres.html
http://www.kosovalive360.com/policia-e-kosoves-dhe-aki-ja-i-kane-shpallur-lufte-njera-tjetres.html
http://www.kosovalive360.com/policia-e-kosoves-dhe-aki-ja-i-kane-shpallur-lufte-njera-tjetres.html
http://www.kosovalive360.com/ne-institucione-te-sigurise-ska-vend-per-ata-nuk-e-kaluan-verifikimin.html
http://www.kosovalive360.com/ne-institucione-te-sigurise-ska-vend-per-ata-nuk-e-kaluan-verifikimin.html
http://www.telegrafi.com/verifikimi-i-sigurise-nga-aki-ja-ankohen-17-zyrtare/
http://www.telegrafi.com/verifikimi-i-sigurise-nga-aki-ja-ankohen-17-zyrtare/
http://www.gazetaexpress.com/lajme/rexhep-selimi-shume-police-nuk-e-kane-te-kaluar-verifikimin-e-sigurise-162341/?archive=1
http://www.gazetaexpress.com/lajme/rexhep-selimi-shume-police-nuk-e-kane-te-kaluar-verifikimin-e-sigurise-162341/?archive=1

verifikimi është dhe duhet të jetë i domosdoshëm, pasi që herëdokurdo kjo një ditë do të 

ndodhë, kur të vijë koha e anëtarësimit  të Kosovës në organizatat ndërkombëtare të sigurisë, 

verifikimi do të jetë obligativ.37 

 

Për më tepër, në raportin e vet të vitit 2014, Komisioni Evropian ka shprehur shqetësim rreth 

mbikëqyrjes së AKI-së nga Komisioni Mbikëqyrës Parlamentar, duke theksuar që verifikimi nga 

ana e AKI-së vazhdon të jetë joprofesional dhe partizan, dhe kërkoi që Kuvendi i Kosovës ta 

ngrisë kapacitetin dhe ta përmirësojë ekspertizën për mbikëqyrje në këtë fushë.38 Ndërkaq, në 

raportin e vitit 2015 theksohet që verifikimi ende bëhet nga AKI-ja, dhe kërkohet që atë ta bëjë 

një trup tjetër i pavarur.39 

 

Lidhur me zhvendosjen institucionale të kompetencës për verifikim dhe dhënies së lejes së 

sigurisë, përfaqësuesit institucionalë të Kosovës i kanë vënë në pah disa opcione. Në intervistën 

e zhvilluar me kryetarin e Komisionit për Mbikëqyrje të AKI-së, Haxhi Shala, KIPRED-i është vënë 

në dijeni që kjo çështje është trajtuar në Komision, dhe që Shala ka kërkuar zyrtarisht që 

Autoriteti Verifikues të mos jetë më nën ombrellën e AKI-së, dhe që kjo kompetencë t’i kalohet  

Kuvendit të Kosovës apo Qeverisë.  

 

Ndërkaq, Këshilltari për Siguri i Kryeministrit, Edon Miftari, është shprehur që Autoriteti 

Verifikues do të zhvendoset brenda Zyrës së Kryeministrit të Kosovës.40 Nga ana tjetër, Afrim 

Haxhiu, Sekretar i Sekretariatit për Siguri të Kosovës ka rekomanduar që Autoriteti i Verfikimit 

t’i bartet Këshillit për Siguri, ashtu siç edhe është praktikë e disave nga vendet e rajonit41. 

 

Mirëpo, edhe përkundrejt asaj që janë vënë në pah disa alternativa për zhvendosjen 

institucionale të autoritetit verifikues nga AKI-ja, për këtë çështje ende nuk është zhvilluar asnjë 
                                                 
37 Intervistë me kryetarin e Komisionit për Mbikëqyrje të AKI-së, Haxhi Shala, më 22 mars 2016. 
38  European Comission, Kosovo Progress Report 2014, 
http://ec.europa.eu/enlargement/pdf/key_documents/2014/20141008-kosovo-progress-report_en.pdf, fq. 12. 
39  European Comission, Comission Staff Working Document, Kosovo 2015 Report, 
http://ec.europa.eu/enlargement/pdf/key_documents/2015/20151110_report_kosovo.pdf, fq 9-10. 
40 Intervistë me këshilltarin për Siguri Nacionale të Kryeministrisë së Republikës së Kosovës, Edon Miftari, 4 nëntor 
2015. 
41 Interviste me z. Afrim Haxhiu, Sekretar i Sekretariatit të Këshillit të Sigurisë së Kosovës, 22 tetor 2015  . 

http://ec.europa.eu/enlargement/pdf/key_documents/2014/20141008-kosovo-progress-report_en.pdf
http://ec.europa.eu/enlargement/pdf/key_documents/2015/20151110_report_kosovo.pdf

debat i mirëfilltë në Kuvendin e Kosovës, dhe kjo, po ashtu, nuk është përcjellur me ndonjë 

debat të strukturuar publik.  

 

Me këtë rast duhet pasur parasysh se nëse kjo kompetencë bartet në Zyren e Kryeministrit, 

atëherë vështirë se ai mund të trajtohet si i pavarur. Prandaj, si opcione valide për zbatimin e 

rekomandimeve të Raportit të Vendit të Komisionit Evropian të vitit 2015, mbeten, ai i krijimit 

të një agjencie të pavarur, që do të vepronte jashtë ombrellave të subordinuara institucionale, 

apo zhvendosja e kësaj kompetence brenda strukturës së Këshillit të Sigurisë së Kosovës. 

 

Mbikqyrja Parlamentare 

 

Në periudhën nëntor 2015 – mars 2016 Komisioni Parlamentar për Mbikëqyrje të AKI-së është 

mbledhur pesë herë, dhe atë, katër herë në muajin shkurt, dhe një herë në muajin mars 2016.42  

 

Me 9 shkurt, mbledhja ku duhej të raportonte Drejtori i AKI-së Agron Selimaj dështoi, për shkak 

të mungesës së kuorumit, që u shkaktua nga bojkotimi i mbledhjeve të komisioneve nga ana e 

opozitës, si dhe nga mungesa e zëvendëskryetares Duda Balje, që deputetët i kishte njoftuar se 

nuk mund të merrte pjesë në Komision.43 Raportimi i Drejtorit të AKI-së, Selimaj, u bë më 29 

shkurt, prapa dyerve të mbyllura. Në mbledhjet e Komisionit të mbajtura më 2 dhe 16 shkurt, u 

diskutua, shqyrtua dhe miratua plani i punës së Komisionit për vitin 2016, ndërsa më 21 mars u 

mbajt mbledhja e fundit për këtë muaj, ku i ftuar për raportim ishte Inspektori i përgjithshëm i 

AKI-së, Shkelzen Sopjani. 

 

Vlen të ceket që të gjitha takimet e mbajtura të Komisionit ishin të mbyllura për mediat dhe 

opinionin publik. Mbetet brengosës fakti që Komisioni nuk lëshon asnjë komunikatë për shtyp 

pas mbajtjes së mbledhjeve të veta, dhe vazhdon të jetë Komisioni Parlamentar me llogari-

dhënien më të ulët publike të Kuvendit të Kosovës.  

                                                 
42 Komisioni për Mbikëqyrjen e AKI-s±, òtakimetó, http://www.kuvendikosoves.org/?cid=1,110,131  
43  Dështon mbledhja e Komisionit për Mbikëqyrjen e AKI-së, 9 shkurt 2016, 
http://www.kosovapress.com/sq/siguri/deshton-mbledhja-e-komisionit-per-mbikeqyrjen-e-aki-se-63911/. 

http://www.kuvendikosoves.org/?cid=1,110,131
http://www.kosovapress.com/sq/siguri/deshton-mbledhja-e-komisionit-per-mbikeqyrjen-e-aki-se-63911/

Besimi i qytetarëve të Kosovës në Agjencinë e Kosovës për Inteligjencë, në Drejtorin e 

Agjencisë së Kosovës për Inteligjencë, dhe në Komisionin Parlamentar për Mbikëqyrjen e 

Agjencisë Kosovare për Inteligjencë 

 

Qytetarët e anketuar në muajin shkurt 2016 kanë patur mundësinë që nivelin e besimit që e 

kanë në institucionet dhe në krerët institucional të Sektorit të Inteligjencës ta shprehin me 

numra, dhe atë nga numri 1 deri në 5, ku me 1 vlerësohet niveli më i ulët i besimit, ndërkaq me 

5 më i larti.  

 

Kur krahasojmë anketimin e muajit shkurt 2016 

me muajt korrik - nëntor 2015 lidhur me 

besimin e përgjithshëm në institucionet e 

sektorit të inteligjencës, shohim një trend 

relativisht të njëjtë të besimit me atë të muajit 

nëntor 2016, përveç Komisionit Parlamentar për 

Mbikëqyrje të AKI-së e cila ka rënie të 

vazhdueshme të besueshmërisë. 

 

 

Në pyetjen e njëjtë sa i përket besimit në AKI, 

në Drejtorin e AKI-së, dhe në Komisionin 

Parlamentar për AKI, besimin më të lartë 

vazhdojnë ta kenë komunitetet e tjera, pasuar 

nga ai shqiptar, ndërkaq, komuniteti serb ka 

besim minimal në këto institucione.  

Besimi i shqiptarëve rezident në Veri të 

Kosovës në këto institucione është shumë i 

ulët. Këtu, besimi në Drejtorin AKI-së është 

pak më i lartë, ndërkaq, besimi në AKI dhe në 

Komisionin Parlamentar për AKI është 

lehtësisht më i ulët.  

 

 

Ndërkaq, pjesëtarët e komunitetit serb 

pothuajse nuk u besojnë fare institucioneve të 

përmendura, dhe atë pa ndonjë dallim të 

madh në varësi të asaj se në cilën pjesë të 

territorit të Kosovës ata jetojnë. 

 

Lidhur me besimin sipas rajoneve të Kosovës, krahas besimit minimal në Veri të Kosovës, 

Prizreni ka dhënë vlerësimet relativisht më të larta. Po ashtu, krahasuar me rajonet e tjera të 

Kosovës, vërehet një besim nën mesatare në Gjakovë, Pejë dhe në Gjilan, që ka vlerë mesatare 

lehtësisht më të ulët se besimi i shprehur në vendet tjera të Kosovës.  

Sa i përket besimit në AKI-në, Drejtorin e AKI-së, dhe Komisionin Parlamentar për AKI, sipas 

rajoneve dhe etnive të Kosovës, komuniteti serb në Kosovë, pavarësisht vendndodhjes, 

vazhdon të mos ketë pothuaja fare besim. Ndërkaq, komunitetet tjera, në përgjithësi, kanë 

besim më të lartë në këto institucione, krahas komunitetit shqiptar, dhe atë pothuaj në të gjitha 

rajonet (pos në atë të Mitrovicës). 

5. (MOS)TRANSPARENCA PUBLIKE E AGJENCISË SË KOSOVËS PËR INTELIGJENCË: 
Çfarë mësimesh mund të nxirren nga praktikat e shteteve të Ballkanit 

Perëndimor, të Evropës Qendrore dhe të atyre Baltike? 
 

Hyrje 

 

Agjencia e Kosovës për Inteligjencë (AKI) u themelua nga Kuvendi i Kosovës më 21 maj, 2008, 

me aprovimin e Ligjit Nr. 03/L-063. Ndërkaq, në praktikë themelimi i tij filloi më 5 shkurt, 2009, 

me emërimin e z. Bashkim Smakajt, Drejtor të parë i këtij institucioni. Megjithatë, AKI-së iu 

deshtën më shumë se gjashtë vite për ta bërë hapin e parë në drejtim të ndërtimit të 

transparencës publike, përmes plasimit të ueb-faqës së tij, më 27 mars 2015.44   Edhe 

përkundrejt kësaj, ueb-faqja e AKI-së (www.aki-rks.org) ofron fare pak informata pos atyre që 

mund të gjenden në domenin publik, përkatësisht, në kornizën ligjore, të dhënave për 

udhëheqësit kryesor të agjencisë, rubrikës së njoftimeve –e në  të cilën ka fare pak të tilla – dhe 

asaj të kontakteve45.   

 

Po ashtu, është brengosës fakti që në mesin e qytetarëve të Kosovës AKI e ka besimin më të 

ulët nga të gjitha institucionet e sigurisë46. Edhe pse arsyet e këtij besimi kaq të ulët të 

qytetarëve munden vetëm të presupozohen, nuk mund të mohohet fakti që rritja e 

transparencës publike të AKI-së, nga njëra anë, do të mund të ndikonte në rritjen e këtij besimi, 

dhe, nga tjetra, do ta mundësonte edhe rritjen e llogari-dhënies publike, me të cilën do të rritej 

edhe niveli i qeverisjes demokratike të sektorit të sigurisë në përgjithësi.  

 

Me qëllim të identifikimit të praktikave të avancuara të transparencës së agjencive të 

inteligjencës së brendshme, zbatimi i të cilave do të mundësonte rritjen e besimit të qytetarëve 

                                                 
44

 AKI-ja e nis mbar, hap faqe interneti, Indeksonline, 27 mars 2015, 
http://www.indeksonline.net/?FaqeID=2&LajmID=150722  
45

 KIPRED-i me këtë rast i falenderohet AKI-së për azhuritetin e dhënies së përgjigjeve në të gjitha intervistat me 
shkrim për të cilat i është drejtuar këtij institucioni përmes rubrikës së kontakteve. 

46
 Shih seksionin: Shqyrtim Analitik i Hulumtimit të Opinionit Publik, në Observerët e Sektorit të Sigurisë Nr. 1, 2, si 

dhe 3. 

http://www.indeksonline.net/?FaqeID=2&LajmID=150722

si pasojë e përmirësimit të transparencës dhe llogari-dhënies publike të AKI-së, KIPRED-i ka 

zhvilluar një hulumtim krahasimor të vendeve të tre rajoneve, dhe atë të Ballkanit Perëndimor 

(Shqipëria, Bosnja e Hercegovina, Kosova, Kroacia, Mali i Zi, Maqedonia dhe Serbia), të Evropës 

Qendrore (Çekia, Polonia dhe Sllovakia) dhe të vendeve Baltike (Estonia, Latvia dhe Lituania), të 

cilat procesin e tranzicionit nga diktaturat komuniste në vende demokratike e kanë kaluar me 

shkallë të ndryshme të suksesit.  

 

Hulumtimi i zhvilluar ka trajtuar përmbajtjet e ueb-faqeve të agjencive përkatëse të 

inteligjencës të këtyre vendeve, duke u bazuar në atë se a janë paraqitur në to apo jo këto të 

dhëna: a) korniza ligjore, b) struktura organizative, c) buxheti, d) raportet vjetore, dhe e) 

komunikimi me publikun. 

 

Duke u bazuar në praktikat më të mira të vendeve të këtyre rajoneve, në fund të këtij punimi 

jipen edhe rekomandimet e KIPRED-it për rritjen e transparencës dhe të llogaridhënies publike 

të Agjencisë së Kosovës për Inteligjencë. 

 

 

Transparenca publike e agjencive të inteligjencës së brendshme: Praktikat e vendeve të 

Ballkanit Perëndimor 

 

Në këtë seksion do të trajtohen praktikat e transparencës publike, përkatësisht, të dhënat e 

vendosura në ueb-faqet e agjencive të inteligjencës së brendshme të Shqipërisë (Shërbimi 

Informativ i Shtetit – SHISH)47, Bosnjës e Hercegovinës (Agjencia Informative e Sigurisë e 

Bosnjës e Hercegovinës – OSA/OBA)48, Kroacisë (Agjencia Informative e Sigurisë – OSA)49, 

                                                 
47

 Ueb-faqja zyrtare e Shërbimit Informativ të Shtetit - SHISH: http://www.shish.gov.al/index.html 

48
 Ueb-faqja zyrtare e Agjencisë Informative të Sigurisë së BH – OSA/OBA: http://www.osa-oba.gov.ba/ 

49
 Ueb – faqja zyrtare e Agjencisë Informative të Sigurisë  - SOA: https://www.soa.hr/hr 

http://www.shish.gov.al/index.html
http://www.osa-oba.gov.ba/
https://www.soa.hr/hr

Maqedonisë (Agjencia Informative – AR),50 Malit të Zi (Agjencia për Siguri Kombëtare – ANB)51 

dhe të Serbisë (Agjencia Informative e Sigurisë – BIA).52   

 

Tabela e mëposhtme jep një pasqyrë të të dhënave të (mos)paraqitura në ueb-faqet e agjencive 

të inteligjencës së brendshme të vendeve të Ballkanit Perëndimor, e cila mund të shërbejë edhe 

për një trajtim krahasimor të transparencës publike të këtyre agjencive.  

 

Të gjitha këto agjenci në ueb-faqet e tyre i kanë të paraqitura Misionet, si dhe Kornizën Ligjore, 

të cilat e rregullojnë funksionimin dhe veprimin e tyre, si dhe rubrikën e Njoftimeve për Media 

(përpos BH). Mirëpo, për sa i përket paraqitjes së strukturës organizative, të buxheteve dhe të 

raporteve vjetore, ndërmjet agjencive të vendeve të rajonit ka dallime të mëdha.  

 

Agjencia Informative e Sigurisë e Bosnjës e Hercegovinës dhe Agjencia e Kosovës për 

Inteligjencë e kanë nivelin më të ulët të transparencës publike, meqë këto nuk i kanë të 

paraqitura asnjërën prej tyre. Pas tyre vjen Shërbimi Informativ i Shtetit i Shqipërisë, që e ka të 

paraqitur vetëm strukturën organizative, Agjencia për Siguri Kombëtare e Malit të Zi, që i ka të 

paraqitura vetëm të dhënat e prokurimit publik, Agjencia Informative e Maqedonisë, që i ka të 

paraqitura buxhetin dhe strukturën organizative, Agjencia Informative e Serbisë, që i ka të 

paraqitura strukturën, buxhetin dhe prokurimin publik, ndërkaq, nivelin më të lartë të 

transparencës së përgjithshme e ka Agjencia Informative e  Kroacisë, që në ueb-faqen e vet, pos 

strukturës organizative dhe buxhetit, i ka të paraqitura edhe raportet vjetore.  

 

 

 

 

 

                                                 
50

 Ueb-faqja zyrtare e Agjencisë Informative – AR: http://ia.gov.mk/index_en.html  

51
 Ueb-faqja e Agjencisë për Siguri Kombëtare – ANB: http://www.anb.gov.me/naslovna 

52
 Ueb-faqja e Agjencisë Informative të Sigurisë – BIA: http://www.bia.gov.rs/index-rsl.html 

http://ia.gov.mk/index_en.html
http://www.anb.gov.me/naslovna
http://www.bia.gov.rs/index-rsl.html

Mirëpo, për identifikim e praktikave më të mira, nevojitet një trajtim më i hollësishëm i 

mënyrave të paraqitjes së buxheteve dhe raporteve vjetore.  

 

Sa i përket transparencës buxhetore, Agjencia Informative e Sigurisë e Serbisë (BIA) ka nivelin 

më të lartë në krahasim me vendet e tjera të rajonit. Në ueb-faqen e BIA-s janë paraqitur 

Buxheti Vjetor me linjat përkatëse buxhetore53, (edhe pse jo të detajuara), kontratat e 

prokurimit publik54, si dhe Raporti i Institucionit të Auditit Shtetëror55. Pas saj vjen Agjencia 

                                                 
53

 Budzet za 2015 godinu, Bezbednosno-Informativna Agencija – BIA, 
http://www.bia.gov.rs/download/dokumenta/projekcijabudzeta2015.pdf  

54
 Javne Nabavke, Bezbednosno-Informativna Agencija – BIA, http://www.bia.gov.rs/rsl/o-agenciji/javne-

nabavke.html  

http://www.bia.gov.rs/download/dokumenta/projekcijabudzeta2015.pdf
http://www.bia.gov.rs/rsl/o-agenciji/javne-nabavke.html
http://www.bia.gov.rs/rsl/o-agenciji/javne-nabavke.html

Informative e Maqedonisë (RA), që në ueb faqen e vet e ka të paraqitur Buxhetin Vjetor me 

linjat përkatëse buxhetore56, ndërkaq, Agjencia Informative e Sigurisë e Kroacisë (SOA), buxheti 

i të cilës është i paraqitur në Raportin Vjetor Publik, në rubrikën e Transparencës së Llogarive, 

në të cilën është e specifikuar shuma totale e buxhetit vjetor, me një klasifikim të të dhënave 

për investimet në zhvillim dhe modernizim, dhe shpenzimeve për të punësuarit57. Agjencia për 

Siguri Kombëtare e Malit të Zi (ANB) nuk e ka të paraqitur buxhetin, mirëpo kjo, në anën tjetër, i 

ka të paraqitura kontratat e prokurimit publik58.  

 

Agjencia Informative e Sigurisë e Kroacisë (SOA), është e vetmja agjenci e inteligjencës së 

brendshme të rajonit, që në ueb-faqen e vet i ka të paraqitura raportet publike vjetore. Raporti 

Publik Vjetor i SOA-s59 është tejet informativ, dhe ky publikut i ofron të dhëna të dobishme për 

punën e tij dhe vlerësimin e gjendjes së sigurisë të Kroacisë. Ky raport ka këtë përmbajtje: a) Të 

dhënat për agjencinë, përkatësisht, për sistemin informativ të sigurisë të Republikës së 

Kroacisë, rolin e SOA-së, kompetencat dhe kursin e drejtimit të punës së tij; b) Vlerësimi i 

gjendjes së sigurisë në Republikën e Kroacisë; c) Vlerësimi i gjendjes së sigurisë në rrethinën e 

Republikës së Kroacisë, gjegjësisht rrethanat e sigurisë në fqinjësinë juglindore të Kroacisë, dhe 

rripin e pasigurisë në rrethinën evropiane; d) Puna e SOA-së përmes shifrave, përkatësisht, 

puna analitike, verifikimet e sigurisë dhe mbrojtja kundër-inteligjente dhe siguria e personave 

të mbrojtur; e) Udhëheqja e SOA-së, përkatësisht organizimi dhe struktura, transparenca e 

llogarive, udhëheqja me potencialet njerëzore, sfidat në udhëheqjen e agjencisë, dhe zhvillimi i 

aftësive të SOA-së – zbatimi i planit zhvillimor; f) Mbikëqyrja e punës së SOA-së, përkatësisht 

mbikëqyrja e jashtme, mbikëqyrja e brendshme dhe përgjegjësia ndaj opinionit publik.  

                                                                                                                                                             
55

 Shih: Drzavna Revizorska Institucija Republike Srbije, Izvestaj o Reviziji Godisnjeg Financijskog Izvestaja i 
Pravilnosti Poslovanja Bezbednosne – Informativne Agencije, 
http://www.bia.gov.rs/download/dokumenta/dri2013.pdf  

56
 Budzet 2015, Agencija za Razuznavanje - RA, http://ia.gov.mk/pdf/BUDZET_2015.pdf  

57
 Transparentnost Proracuna, Javno Izvjesce 2015, Sigurnosno-Obavestajna Agencija- SOA, 

https://www.soa.hr/UserFiles/File/pdf/Javno-izvjesce-2015.pdf, p.p 30.31 Zagreb, 2015 

58
 Javne Nabavke, Agencija za Nacionalnu Bezbednot – ANB, http://www.anb.gov.me/biblioteka/javne-nabavke  

59
 Javno Izvjesce 2015, Sigurnosno-Obavestajna Agencija- SOA, https://www.soa.hr/UserFiles/File/pdf/Javno-

izvjesce-2015.pdf 

http://www.bia.gov.rs/download/dokumenta/dri2013.pdf
http://ia.gov.mk/pdf/BUDZET_2015.pdf
https://www.soa.hr/UserFiles/File/pdf/Javno-izvjesce-2015.pdf
http://www.anb.gov.me/biblioteka/javne-nabavke
https://www.soa.hr/UserFiles/File/pdf/Javno-izvjesce-2015.pdf
https://www.soa.hr/UserFiles/File/pdf/Javno-izvjesce-2015.pdf

Nëse i shikojmë me kujdes praktikat e transparencës publike të agjencive të inteligjencës së 

brendshme të Ballkanit Perëndimor, mund të konkludojmë se, pos paraqitjes në ueb-faqet 

përkatëse të misionit, kornizës legale, dhe rubrikës së njoftimeve për media, niveli i 

transparencës dhe i llogari-dhënies publike të këtyre agjencive, matet edhe me të dhënat për 

buxhetet respektive, prokurimin publik dhe, posaçërisht, me publikimin e raporteve publike 

vjetore.  

 

Megjithatë, duhet vënë në pah edhe faktin tejet interesant që asnjë nga agjencitë e 

lartëshqyrtuara të inteligjencës së brendshme të Ballkanit Perëndimor, në asnjë dokument nuk 

e kanë të paraqitur numrin e punonjësve të tyre.  

 

 

Transparenca publike e agjencive të inteligjencës së brendshme: Praktikat e vendeve të 

Evropës Qendrore 

 

Në këtë seksion do të trajtohen praktikat e transparencës publike, përkatësisht, të dhënat e 

paraqitura në ueb-faqet e agjencive të inteligjencës së brendshme, të Çekisë (Shërbimi 

Informativ i Sigurisë - BIS)60, Polonisë (Agjencia e Sigurisë së Brendshme – ABW)61 dhe Sllovakisë 

(Shërbimi Informativ i Sllovakisë – SIS)62. Këto vende janë ndër të parat e Bllokut Lindor që kanë 

përfunduar me sukses tranzicionin që kulmoi me anëtarësimin e tyre në NATO63 dhe BE64. 

 

Siç edhe mund të shihet nga tabela e mëposhtme, agjencitë e inteligjencës së brendshme të 

këtyre vendeve karakterizohen me një nivel shumë më të lartë të transparencës së 

përgjithshme në krahasim me institucionet e tilla të vendeve të Ballkanit Perëndimor, përpos 

                                                 
60 Security Information Service, https://www.bis.cz/defaultEN.html 

61 Internal Security Service, http://www.abw.gov.pl/en?dzial=  

62 Slovak Inormation Service http://www.sis.gov.sk/index_en.html 

63 Çekia dhe Polonia që nga 12 marsi 1999, ndërsa Sllovakia që nga 29 marsi 2004.  

64 Çekia, Polonia dhe Sllovakia u antarësuan në BE më 1 maj 2004. 

https://www.bis.cz/defaultEN.html
http://www.abw.gov.pl/en?dzial
http://www.sis.gov.sk/index_en.html

Kroacisë që është, po ashtu, anëtare e NATO-s dhe BE-së65 . Mirëpo, këtu duhet theksuar fakti 

që, për dallim nga Agjencia Informative e Sigurisë e Kroacisë (SOA), Shërbimi Informativ i 

Sigurisë i Çekisë dhe Shërbimi Informativ i Sllovakisë në ueb-faqet e tyre nuk i kanë të 

paraqitura strukturat e veta organizative. 

 

Shërbimi Informativ i Sigurisë i Çekisë, në Raportin Vjetor e ka të paraqitur buxhetin e vet, dhe 

këtu është e dhënë vetëm shuma e përgjithshme e tij, jo edhe linjat përkatëse buxhetore66. Po 

të njëjtën mënyrë të paraqitjes së të dhënave buxhetore e shfrytëzojnë edhe Shërbimi i 

Brendshëm i Sigurisë i Polonisë67 dhe Shërbimi Informativ i Sllovakisë.68  Megjithatë, këtu duhet 

theksuar fakti që në krahasim me Agjencinë Informative të Sigurisë së Serbisë, Agjencinë 

Informative të Maqedonisë dhe Agjencinë Informative të Kroacisë, këto vende kanë nivel më të 

ulët të transparencës buxhetore, kështu që këto nuk mund të konsiderohen si praktikat më të 

avancuara të agjencive të inteligjencës së brendshme në këtë fushë.  

65

 Kroacia u antarësua në NATO më 1 Prill 2009, ndërsa në BE më 1 korrik 2013.  

66
 Annual Report of the Security Information Service for 2014, https://www.bis.cz/pdf/ar2014en.pdf f. 30-31 

67
 Internal Security Service, Annual Report 2009, https://www.abw.gov.pl/en/about-isa/577,Annual-report-

2009.html, f.14 

68
 Budget Spending, SIS Annual Report 2014, http://www.sis.gov.sk/for-you/sis-annual-report.html  

https://www.bis.cz/pdf/ar2014en.pdf
https://www.abw.gov.pl/en/about-isa/577,Annual-report-2009.html
https://www.abw.gov.pl/en/about-isa/577,Annual-report-2009.html
http://www.sis.gov.sk/for-you/sis-annual-report.html

Mirëpo, nga ana tjetër, këto agjenci në ueb-faqet e tyre i kanë të publikuara raportet vjetore, 

gjë kjo që nuk është praktikë e të gjitha vendeve të Ballkanit Perëndimor.  

 

Shërbimi Informativ i Sigurisë i Çekisë në përmbajtjen e Raportit Vjetor69 paraqet të dhënat në 

vijim: a) Aktivitetet dhe të gjeturat inteligjente, përkatësisht mbrojtjen e interesave ekonomike 

madhore, krimin e organizuar, aktivitetet e kundër-inteligjencës, mbrojtjen e kushtetutshmërisë 

dhe të themeleve demokratike të Çekisë – tensionet e rritura etnike dhe protestat anti-rome si 

dhe ekstremizmin e djathtë dhe të majtë, terrorizmin, proliferimin e armëve të shkatërrimit në 

masë, të armëve konvencionale dhe eksplozivëve, dhe sigurinë kibernetike; b) Mbrojtjen e 

informatave të klasifikuara, përkatësisht sigurinë administrative, sigurinë e informatave dhe 

sistemeve komunikuese, sigurinë fizike dhe menaxhimin e krizave; c) Bashkëpunimin me 

shërbimet e inteligjencës së Çekisë dhe autoritetet e tjera shtetërore, përkatësisht shërbimet e 

inteligjencës, policinë dhe autoritet e tjera shtetërore; c) Bashkëpunimin me shërbimet e huaja 

të inteligjencës; d) Mbikëqyrjen, përkatësisht, mbikëqyrjen e jashtme dhe auditin e brendshëm; 

f) Mirëmbajtjen e disciplinës dhe trajtimin e kërkesave dhe të ankesave; dhe, e) Buxheti – ku, 

siç u tha, është paraqitur vetëm shuma e përgjithshme. 

 

Në anën tjetër, Raporti Vjetor i Shërbimit të Brendshëm të Sigurisë të Polonisë, ABW70, ka 

përmbajtje të ngjashme, dhe atë si vijon: a) Roli i ABW-së në Sistemin e Sigurisë të Polonisë, 

përkatësisht ABW dhe agjencitë e tjera të inteligjencës, detyrat, funksionet, aktivitetet 

këshilldhënëse, bashkëpunimi ndërkombëtar, buxheti, personeli dhe mbikëqyrja e kontrolli i 

ABW-së; b) Fushat kyçe të aktiviteteve të ABW-së, përkatësisht, luftimi i terrorizmit, mbrojtja e 

hapësirës kibernetike, mbrojtja kontra-inteligjente e Polonisë, mbrojtja e interesave ekonomike 

të shtetit, luftimi i korrupsionit, luftimi i krimit të organizuar, luftimi i proliferimit të teknologjive 

me shfrytëzim dual, luftimi i ekstremizmit politik, mbrojtja e shtetit dhe e sekreteve zyrtare; c) 

Masat mbrojtëse dhe preventive, përkatësisht programi i mbrojtjes kundër-inteligjente, masat 

                                                 
69

 Annual Report of the Security Information Service for 2014, https://www.bis.cz/pdf/ar2014en.pdf 
70

 Internal Security Service, Annual Report 2009, https://www.abw.gov.pl/en/about-isa/577,Annual-report-
2009.html  

https://www.bis.cz/pdf/ar2014en.pdf
https://www.abw.gov.pl/en/about-isa/577,Annual-report-2009.html
https://www.abw.gov.pl/en/about-isa/577,Annual-report-2009.html

mbrojtëse për shfrytëzim të sigurtë të Internetit dhe kundër rreziqeve të hapësirës kibernetike, 

programet e trajnimit për punonjësit e administratës qendrore – përfshirë parandalimin e 

korrupsionit, programin e trajnimit të zyrtarëve të sigurisë për informata të klasifikuara, 

trajnimin për administratorë dhe dhe inspektorë të rrjeteve të IT-së, studimet post-diplomike 

për “sigurinë e brendshme”, konferencat tematike, publikimet e ABW-së dhe komunikimin me 

publikun. 

 

Ndërkaq, Raporti Vjetor i Shërbimit Informativ të Sllovakisë, SIS,71 ka përmbajtjen në vijim: a) 

Fokusi strategjik i SIS: a.1 Siguria, përkatësisht, kundër-terrorizmi, masat e sigurisë gjatë 

Lojërave Olimpike Dimërore në Sochi, imigrimi ilegal, kundër-inteligjenca, luftimi i krimit të 

organizuar, tregëtimi i produkteve të industrisë së mbrojtjes dhe proliferimi e siguria e pajisjeve 

dhe materialeve nukleare, ekstremizmi, grupimet pseudo-religjioze,  çështja e komuniteteve të 

përjashtuara nga shoqëria, mbrojtja e informatave të klasifikuara, mbrojtja e hapësirës 

kibernetike; a.2. ekonomia, përkatësisht, korrupsioni dhe nepotizmi, menaxhimi joefikas i 

aseteve në pronë të shtetit dhe komunave, mashtrimet doganore, të taksave dhe të financave, 

rreziqet për sistemin financiar të Sllovakisë, siguria energjetike e Sllovakisë, perspektivat e 

tranzitit të gazit, të naftës dhe të furnizimit të Sllovakisë; a.3. Politika e jashtme, përkatësisht, 

Ukraina, Federata Ruse, Bellorusia, Ballkani Perëndimor, vlerësimi i sigurisë së perëndimorëve 

në disa vende të Afrikës dhe të Azisë; b) Bashkëpunimi me trupat shtetërore – produktet 

inteligjente për konsumatorë; c) Gjendja, aktivitetet bazike dhe mbikëqyrja e SIS-it, c.1. çështjet 

e personelit, përkatësisht, indikatorët bazikë, c.2. gjendja e furnizimit me mjete materiale dhe 

teknike, si dhe shpenzimet buxhetore, domethënë, shpenzimet e buxhetit të SIS-it, c.3. mjetet 

informativo-teknike dhe ruajtja e sekretit të telekomunikimeve, c.4. bashkëpunimi me 

shërbimet e huaja të inteligjencës, c.5. Legjislacioni dhe mbikëqyrja, c.6. Mbikëqyrja e legalitetit 

të aktiviteteve të SIS-it të kryera nga Komisioni Mbikëqyrës i Këshillit Kombëtar të Sllovakisë që 

mbikëqyrë aktivitetet e Shërbimit Informativ të Sllovakisë, d) Raporti i Qendrës Analitike të 

Sigurisë Kombëtare.   

 

                                                 
71

 Annual Report of the Security Information Service for 2014, https://www.bis.cz/pdf/ar2014en.pdf 

https://www.bis.cz/pdf/ar2014en.pdf

Karakteristikë e përmbajtjeve të raporteve vjetore të këtyre shërbimeve të inteligjencës së 

brendshme të vendeve të Evropës Qendrore, është paraqitja e rreziqeve dhe kërcënimeve të 

sigurisë, aktivitetet e paraqitura me shifra dhe në trajtë narrative për trajtimin e këtyre 

rreziqeve, bashkëpunimi me institucionet e tjera vendore të sigurisë dhe të inteligjencës, 

bashkëpunimi ndërkombëtar, mbikëqyrja e jashtme dhe e brendshme, menaxhimi i personelit, 

si dhe paraqitja e buxhetit. Formatet dhe të dhënat e paraqitura nëpër këto Raporte Vjetore, 

mund të shërbejnë si shembull i praktikave të dobishme për draftimin eventual të Raporteve 

Vjetore të deklasifikuara të Agjencisë Kosovare për Inteligjencë. Mirëpo, edhe agjencitë e 

Evropës Qendrore, njësoj sikurse edhe agjencitë e inteligjencës së brendshme të vendeve të 

Ballkanit Perëndimor, nuk e kanë të paraqitur numrin e punonjësve të tyre. 

 

Transparenca publike e agjencive të inteligjencës së brendshme: Praktikat e vendeve Baltike 

 

Në këtë seksion do të trajtohen praktikat e transparencës dhe të llogari-dhënies publike, 

përkatësisht, të dhënat në ueb-faqet e agjencive të inteligjencës së brendshme të Estonisë 

(Shërbimit të Sigurisë së Brendshme, KAPO)72, të Letonisë (Policia e Sigurisë së Letonisë, DP)73 

dhe të Lituanisë (Departamenti i Sigurisë Shtetërore, VSD)74. Sikurse edhe vendet e Evropës 

Qendrore, ashtu edhe vendet Baltike kanë përfunduar me sukses tranzicionin dhe janë anëtare 

të NATO-s75 dhe të BE-së76. 

 

Siç mund të shihet nga tabela e mëposhtme, agjencitë e inteligjencës së brendshme të këtyre 

vendeve karakterizohen me një nivel më të lartë të transparencës së përgjithshme në krahasim 

me institucionet përkatëse të vendeve të Ballkanit Perëndimor (përpos Kroacisë), mirëpo këto 

                                                 
72

 Estonian Internal Security Service, https://www.kapo.ee/en.html  

73
 Latvian Security Police, http://www.dp.gov.lv/en/  

74
 State Security Department, http://www.vsd.lt/PageEN.aspx?pageID=169  

75
 Vendet Baltike janë anëtare të NATO-s që nga 29 marsi 2004. 

76
 Vendet Baltike u antarësuan në BE më 1 maj 2004. 

https://www.kapo.ee/en.html
http://www.dp.gov.lv/en/
http://www.vsd.lt/PageEN.aspx?pageID=169

kanë nivel më të ulët të transparencës së përgjithshme se vendet e Evropës Qendrore, dhe kjo 

është e theksuar më së shumti në paraqitjen e të dhënave buxhetore .  

 

Agjencia e vetme e inteligjencës së brendshme të vendeve Baltike që e ka të paraqitur buxhetin 

është Departamenti i Sigurisë Shtetërore të Lituanisë – VSD, dhe ky është i dhënë në Pasqyrën 

Vjetore, si shumë të përgjithshme, pa ndonjë specifikim të mëtejmë. Krahasuar me vendet e 

Ballkanit Perëndimor, si Serbia, Maqedonia dhe Kroacia, vendet Baltike kanë nivel shumë më të 

ulët të transparencës buxhetore, dhe, si të tilla, këto nuk mund të merren si shembull i 

praktikave të avancuara të transparencës në këtë fushë. Mirëpo, në anën tjetër, duhet të 

theksohet fakti që, njësoj si edhe të gjitha agjencitë e inteligjencës së brendshme të vendeve të 

Evropës Qendrore, ashtu edhe agjencitë e vendeve Baltike në ueb-faqet e tyre i kanë të 

paraqitura raportet, përkatësisht, pasqyrat vjetore. 

Këtu duhet përmendur faktin që traditën më gjatë të paraqitjes së pasqyrave vjetore e ka 

Shërbimi i Sigurisë së Brendshme të Estonisë – KAPO, që këto i paraqet që nga viti 1998.77 

Pasqyra Vjetore e fundit78 në  ueb-faqen e KAPO-s e ka këtë përmbajtje: a) Mbrojtja e rendit 

kushtetues, ngjarjet në Ukrainë dhe intensifikimi i situatës ndërkombëtare, regjimi i Putinit dhe 

ekstremizmi në Evropë, ekstremizmi pa bazë të gjërë në Estoni, kuptimi rus i “fuqisë së butë”, 

shfrytëzimi i emigrantëve rusë, projektet  mediale të operacioneve të ndikimit rus, porpaganda 

historike; b) kundërinteligjenca, përkatësisht, doktrina e Gerasimovit; c) Mbrojtja e sekreteve 

shtetërore, përkatësisht, vizitat në shtetet me rrezikshmëri të lartë, zona e sigurtë, kontrolli i 

sfondeve të aviacionit; d) Ofrimi i sigurisë kibernetike; f) Parandalimi i terrorizmit 

ndërkombëtar, përkatësisht situata e përgjithshme, Siria dhe Iraku, komuniteti islam në Estoni, 

lirimi i vëzhguesve të OSBE-së, bashkëpunimi ndërkombëtar, sigurimi   i Presidentit të SHBA-ve; 

g) Lufta kundër korrupsionit, përkatësisht, korrupsioni që e ndikon sigurinë kombëtare, 

korrupsioni që e dëmton sistemin e zbatimit të ligjit; dhe h) hetimi i krimeve ndërkombëtare.  

Në anën tjetër, Raporti Vjetor i fundit i Policisë së Sigurisë të Letonisë – DP79 ka këtë 

përmbajtje: a) Kundër-inteligjenca, përkatësisht, aktivitetet e agjencive të huaja të inteligjencës 

dhe të sigurisë, mbrojtja e sekreteve shtetërore; b) Ruajtja e rendit kushtetues, përkatësisht, 

politikat ruse ndaj bashkatdhetarëve, karakteristikat e  politikave ruse ndaj bashkatdhetarëve, 

subjektet e politikës ruse ndaj bashkatdhetarëve në Letoni, përkrahësit e idelogjive të ekstremit 

të djathtë dhe të majtë; c) Përkrahësit letonez të agresionit në Ukrainë, përkatësisht, përkrahja 

publike, mbledhja e donacioneve, dhe bashkangjitja grupeve të armatosura ilegale në Ukrainë; 

d) Siguria e hapësirës informative; f) Siguria ekonomike; g) Kundër-terrorizmi, përkatësisht, 

tendencat e kërcënimit terrorist në Evropë, situata me kërcënimin terrorist në Letoni; g) 

Procedurat paraprake të hetimit; h) Mbrojtja e personaliteteve të larta. 

 

                                                 
77

 KAPO Annual Reviews, https://www.kapo.ee/en/content/annual-reviews.html  

78
 Ibid, KAPO Annual Review 2014.  

79
 Annual Report 2014, http://www.dp.gov.lv/en/  

https://www.kapo.ee/en/content/annual-reviews.html
http://www.dp.gov.lv/en/


47 
 

Së fundi, Pasqyra Vjetore e fundit e Departamentit të Sigurisë së Shtetit të Lituanisë – VSD80 ka 

këtë përmbajtje: a) Fushëveprimi i aktiviteteve të VSD-së, përkatësisht, inteligjenca e mbledhur, 

informatat e inteligjencës, të gjeturat dhe konsultimet, autorizimet e aktiviteteve të VSD-së; b) 

Aktivitetet armiqësore të shërbimeve të huaja të inteligjencës dhe sigurisë, përkatësisht, 

parimet e aktiviteteve të shërbimeve të inteligjencës dhe sigurisë që janë armiqësore ndaj 

Lituanisë; c) Siguria informative, përkatësisht, propaganda ideologjike ruse, hapësira 

informative e Lituanisë; d) Siguria rajonale, përkatësisht, politika e jashtme e Rusisë dhe lufta 

hibride, faktorët e rreziqeve në Lituani; f) Siguria ekonomike dhe energjetike, përkatësisht, 

sektori i energjisë, sektori ekonomik; g) Ekstremizmi dhe Terrorizmi, përkatësisht, radikalizmi 

politik, terrorizmi; h) Anekset, përkatësisht, buxheti i VSD-së dhe rritja e GDP-së në periudhën 

2000-2014, edukimi i oficerëve të inteligjencës, mosha e oficerëve të inteligjencës, oficerët e 

inteligjencës sipas gjinisë. 

 

Nga përshkrimi i përmbajtjes së këtyre raporteve, domethënë, të pasqyrave vjetore të 

shërbimeve të brendshme të inteligjencës të këtyre vendeve, mund të konkludohet se trajtimi i 

rreziqeve dhe kërcënimeve të sigurisë mbizotërohet nga rrethanat dhe gjeopolitika rajonale, 

përkatësisht zbërthimi i rrezikut rus për sigurinë e këtyre vendeve, dhe më pas trajtohen 

rreziqet e sigurisë evropiane dhe ndërkombëtare – përfshirë këtu edhe terrorizmin, por me një 

narrativ shumë më të thjeshtësuar. Karakteristikë e veçantë e këtyre raporteve është 

konkretizimi i sukseseve në luftën kundër korrupsionit dhe krimit të organizuar, që është një 

praktikë shumë e rëndësishme e llogaridhënies publike për punën e këtyre shërbimeve, dhe që 

mund të shërbejë si një praktikë që do të mund të zbatohej edhe nga AKI-ja, në rast të 

paraqitjes eventuale të raporteve vjetore. Sikurse edhe në rastin e agjencive të brendshme të 

vendeve të Ballkanit Perëndimor dhe të atyre të Evropës Qendore, edhe te vendet baltike bie 

në sy fakti i mosparaqitjes së numrit të punonjësve të agjencive të tyre të inteligjencës së 

brendshme.   

 VSD Annual Review 2014, http://www.vsd.lt/Files/Documents/635718603371696250.pdf  

http://www.vsd.lt/Files/Documents/635718603371696250.pdf

(Mos) Transparenca e Agjencisë Kosovare për Inteligjencë: Si të ecet përpara? 

 

Agjencia e Kosovës për Inteligjencë ka nivel të ulët të transparencës publike, dhe nga të gjitha 

shtetet e rajoneve të shqyrtuara më sipër81, ai qëndron më mirë vetëm në krahasim me 

Agjencinë Informative të Sigurisë së Bosnjës e Hercegovinës82. Ky nivel i ulët i transparencës 

publike së këtyre dy agjencive të inteligjencës është diçka që habit, kur të merret parasysh fakti 

që këto dyjat janë krijuar nën mbikëqyrjen ndërkombëtare. 

 

Në analizën e mëposhtme, do t’i shqyrtojmë informatat e kategorizuara që mungojnë në ueb-

faqen e AKI-së - domethënë buxhetin, strukturën organizative dhe raportet vjetore -  në raport 

me praktikat më të mira të transparencës publike të agjencive të inteligjencës së brendshme të 

vendeve të Ballkanit Perëndimor, Evropës Qendrore dhe atyre Baltike, që janë shtjelluar në 

seksionet e mësipërme.  

 

Transparenca buxhetore 

Sa i përket transparencës buxhetore të AKI-së, edhepse buxheti i tij nuk është i paraqitur në ueb 

faqen e tij, ai mund të gjendet në Ligjin për Buxhetin e Republikës së Kosovës, dhe si i tillë, ky 

është edhe më i detajuar se vet buxhetet e paraqitura nga Kroacia, vendet e Evropës Qendrore 

                                                 
81

 Tabela e mëposhtme tregon gjendjen e transparencës publike të AKI-së, dhe ky përfundim vjen nga krahasimi 
me tabelat e mësipërme të të njëjtit format në të cilat janë prezantuar të dhënat e agjencive të inteligjencës së 
brendshme të vendeve të Ballkanit Perëndimor, Evropës Qendrore dhe atyre Baltike.  

82
 Agjencioni Informativ i Sigurisë i Bosnjes e Hercegovinës në ueb faqen e vet, pos që nuk i ka të prezantuara 

strukturën organizative, buxhetin dhe raportet vjetore, ai nuk e ka as rubrikën e njoftimeve për media.   

dhe Lituania. Me këtë rast, bie në sy fakti që AKI është i vetmi agjenci e inteligjencës ndër të 

gjitha vendet e shqyrtuara, që e ka bërë publik edhe numrin e punonjësve të vet, ashtu siç 

mund të vërehet nga paraqitja e buxhetit të tij83 që është i dhënë në tabelat e mëposhtme.  

 

Këtu duhet të theksohet edhe fakti që paraqitja e një buxheti më të detajuar të AKI-së është e 

kufizuar nga Neni 40 i Ligjit për Agjencinë e Kosovës për Inteligjencë,84 dhe ky konsiderohet 

informacion i klasifikuar. Mirëpo, ky fakt nuk e pengon AKI-në që në ueb-faqen e vet ta 

prezantojë buxhetin e tij në të njëjtën formë si edhe është paraqitur në Ligjin për Buxhetin e 

Republikës së Kosovës. 

  

Burimet e 

Financimit 

Të 

punësuarit 

në vitin 

2016 

Pagat 

dhe 

Meditjet 

Mallrat 

dhe 

Shërbimet 

Shpenzimet 

Komunale 

Subvencionet 

dhe 

Transferet 

Shpenzimet 

Kapitale 

Grantet 

Qeveritare 

(Euro) 

90 3,400,000 1,320,282 38,000 450,000 1,500,000 

 

 

Shpenzimet Totale (Euro): 

v.2016 

Shpenzimet Totale (Euro): v. 

2017 

Shpenzimet Totale (Euro):  v. 

2018 

6,708,282 6,208,282 6,208,282 

 

Në raport me praktikat e mira të aspektit buxhetor të agjencive të lartë-shënuara të 

inteligjencës së brendshme, po ashtu bie në sy fakti që në ueb-faqen e AKI-së nuk ka të dhëna 

për prokurimin publik, dhe mosparaqitja e tyre paraqet një mangësi të madhe në 

transparencën publike të këtij institucioni. Paraqitja e prokurimit publik në ueb-faqen e AKI-së  

                                                 
83

 Ligji Nr. 05/L -071, Ligji për Buxhetin e Republikës së Kosovës për vitin 2016, https://mf.rks-gov.net/sq-
al/Buxheti/Buxheti-i-Republikes-se-Kosoves/Buxheti-qendrore   
84

  Ligji Nr. 03/L-063, Ligji për Agjencinë e Kosovës për Inteligjencë, http://www.aki-rks.org/2008_03-L063_al.pdf   

https://mf.rks-gov.net/sq-al/Buxheti/Buxheti-i-Republikes-se-Kosoves/Buxheti-qendrore
https://mf.rks-gov.net/sq-al/Buxheti/Buxheti-i-Republikes-se-Kosoves/Buxheti-qendrore
http://www.aki-rks.org/2008_03-L063_al.pdf


50 
 

nuk kufizohet nga Ligji për AKI-në, kështu që nuk ka kurfarë arsyesh që ky të mos jetë në 

dispozicion të publikut. 

 

Sa i përket auditimit të financave të AKI-së, duhet patur parasysh faktin që Buxheti i detajuar i 

AKI-së është informacion i klasifikuar, dhe me këtë kufizohet edhe auditimi nga Zyra e Auditorit 

të Përgjithshëm, kështu që i vetmi opcion për paraqitjen publikut të gjërë është paraqitja e një 

raporti të deklasifikuar të auditit të brendshëm. Në bazë të Nenit 10.4 të Ligjit për AKI-në, 

përgjegjës për auditimin e financave të AKI-së është Inspektori i Përgjithshëm, i cili rezultatet e 

auditimit ia vë në dispozicion vetëm Kryeministrit dhe Drejtorit të AKI-së, gjë që në shikim të 

parë mund të duket si kufizim i vështirë ligjor për rritjen e transparencës publike të rregullësisë 

së menaxhimit të financave të këtij institucioni. Mirëpo, ky fakt nuk krijon pengesa të 

pakapërcyeshme që opinioni i përgjithshëm i auditimit të brendshëm për rregullësinë e 

menaxhimit të financave i Inspektorit të Përgjithshëm t’u paraqitet, si publikut të gjërë, ashtu 

edhe Komisionit Parlamentar për Mbikëqyrjen e AKI-së, duke e ruajtur në tërësi anën e 

klasifikuar të informatave që janë pjesë e Raportit Vjetor të Auditimit të Brendshëm të AKI-së. 

 

Transparenca e strukturës organizative 

 

Në analizën e mësipërme është vënë në pah edhe praktika e mirë e transparencës publike të 

agjencive të inteligjencës së brendshme përmes paraqitjes së strukturave të tyre organizative. 

Për më tepër, paraqitja e strukturës organizative të AKI-së nuk pengohet nga asnjë kufizim ligjor, 

dhe, si i tillë, nuk konsiderohet informacion i klasifikuar. Prandaj, paraqitja e strukturës 

organizative të AKI-së në ueb-faqen e saj është i nevojshëm, dhe marrja e një hapi të tillë 

padyshim se do të ishte veprim i duhur në drejtim të zbatimit të praktikave të mira të 

transparencës publike të agjencive të inteligjencës së brendshme.   

Transparenca publike e punës së AKI-së: Raportet Vjetore 

 

Elementi kyç që do të ndikonte në rritjen e transparencës dhe llogari-dhënies publike të AKI-së 

është publikimi i Raportit Vjetor, ashtu siç është rasti në praktikat e Kroacisë, të vendeve të 

Evropës Qendrore dhe të atyre Baltike. Edhe përkundrejt faktit që këto raporte kanë përmbajtje 

të ndryshme, ato, në përgjithësi, paraqesin rreziqet dhe kërcënimet e sigurisë ndaj vendeve të 

tyre, rezultatet e aktiviteteve të paraqitura me shifra dhe në mënyrë narrative për trajtimin e 

këtyre rreziqeve, bashkëpunimin me institucionet e tjera vendore të sigurisë dhe të 

inteligjencës, bashkëpunimin ndërkombëtar, mbikëqyrjen e jashtme dhe të brendshme, 

menaxhimin e personelit, si dhe buxhetin. 

 

Një metodë e ngjajshme do të mund të përdorej edhe për publikimin eventual të raporteve 

vjetore të AKI-së. Duke patur parasysh faktin që misioni i AKI-së është “identifikimi i 

kërcënimeve që rrezikojnë sigurinë e Kosovës”, si dhe atë që “kërcënim ndaj sigurisë së Kosovës 

konsiderohet kërcënimi ndaj integritetit territorial, integritetit të institucioneve, rendit 

kushtetues, stabilitetit dhe zhvillimit ekonomik, si dhe kërcënimet ndaj sigurisë globale në dëm 

të Kosovës” 85, atëherë raporti vjetor fillimisht do të duhej t’i paraqiste në mënyrë të 

deklasifikuar pikërisht këto kërcënime.  

 

Informacion tjetër i deklasifikuar, përmes të cilit edhe do të matej efikasiteti i AKI-së nga 

publiku, do të ishte paraqitja e të dhënave për rezultatet e fituara nga mbledhja dhe analiza e 

informatave, pikërisht për çështjet për të cilat AKI ka edhe mandat eksplicit ligjor86:  Për nxitjen, 

ndihmën dhe shtytjen ose përkrahjen e terrorizmit, për spiunazhin kundër Kosovës apo në dëm 

të sigurisë së Kosovës, për sabotazhin drejtuar kundër infrastrukturës vitale të Kosovës, për 

krimin e organizuar kundër Kosovës apo që, në çfarëdo mënyrë është në dëm të sigurisë së 

Kosovës, duke përfshirë larjen e parave, nxitjen e pakënaqësisë në strukturat e sigurisë, 

                                                 
85

 Neni 2, Ligji Nr. 03/L-063, Ligji për Agjencinë e Kosovës për Inteligjencë, http://www.aki-rks.org/2008_03-
L063_al.pdf, 2008   

86
 Ibid.  

http://www.aki-rks.org/2008_03-L063_al.pdf
http://www.aki-rks.org/2008_03-L063_al.pdf

trafikimin e substancave ilegale, armëve apo qenieve njerëzore, prodhimin ilegal apo 

transportin e armëve të shkatërrimit në masë ose të komponentëve të tyre, trafikimin ilegal të 

prodhimeve dhe teknologjive nën Kontrollin Ndërkombëtar, aktivitetet që bien ndesh me të 

drejtën humanitare ndërkombëtare, aktet e dhunës së organizuar apo të frikësimit kundër 

grupeve etnike apo fetare në Kosovë, dhe çështjet që kanë të bëjnë me kërcënime serioze ndaj 

shëndetit apo sigurisë publike.   

 

Po ashtu, informacione të rëndësishme të deklasifikuara që do të duhej të përfshiheshin në 

raportet vjetore të AKI-së, janë edhe ato që kanë të bëjnë me bashkëpunimin me institucionet 

vendore të sigurisë87, dhe, mundësisht, edhe me ato ndërkombëtaret. 

 

Një seksion i veçantë i raporteve vjetore të AKI, bazuar në praktikat më të mira të raporteve 

vjetore të shteteve të lartë-shqyrtuara, do të duhej të ishte ai i paraqitjes së menaxhimit të AKI-

së, përfshirë strukturën organizative, strukturën profesionale dhe gjinore të punonjësve, 

mbikëqyrjen e brendshme nga Inspektori i Përgjithshëm, buxhetin, si dhe deklaratën e 

përgjithshme të deklasifikuar të auditimit të brendshëm të financave. 

 

Paraqitja e Raporteve Vjetore publike me këto të dhëna do ta jipte një pasqyrë të përgjithshme 

të punës së AKI-së, dhe përmes  saj do të rritej dhe llogari-dhënia publike,  që është variabël e 

ekuacionit e njëjtë me nivelin besimin që ky institucion e gëzon në popullatën e Kosovës.  

 

Rekomandime: 

 

Duke patur parasysh faktin që Agjencia Kosovare për Inteligjencë është njëra ndër agjencitë e 

inteligjencës së brendshme me nivelin më të ulët të transparencës së vendeve të Ballkanit 

Perëndimor, dhe që, në anën tjetër, është edhe institucioni i sigurisë me nivelin më të ulët të 

                                                 
87 Bashkëpunimi brenda-qeveritar është edhe obligim ligjor, Neni 8, Ligji Nr. 03/L-063, Ligji për Agjencinë e Kosovës 
për Inteligjencë, http://www.aki-rks.org/2008_03-L063_al.pdf, 2008  

http://www.aki-rks.org/2008_03-L063_al.pdf

besimit të qytetarëve të Kosovës, është e domosdoshme të ndërmirren hapa të shpejtë drejt 

rritjes së transparencës dhe llogari-dhënies publike të këtij instituccioni. 

 

Për të arritur këtë qëllim, KIPRED-i rekomandon ndërmarrjen e këtyre veprimeve për plotësimin 

e përmbajtjes së ueb-faqes zyrtare të AKI-së: 

 

a) Paraqitja e buxhetit, në format të njëjtë me ate të paraqitur në Ligjin për Buxhetin e 

Kosovës; 

b) Paraqitja e të dhënave të prokurimit publik; 

c) Paraqitja e opinionit të deklasifikuar të përgjithshëm të auditimit të financave të AKI-së 

nga Inspektori i Përgjithshëm; 

d) Paraqitja e strukturës organizative; dhe 

e) Paraqitja e Raporteve Vjetore Publike 

4. PASQYRË E SHKURTËR ANALITIKE E HULUMTIMIT TË OPINIONIT PUBLIK 

 

Një nga qëllimet më të rëndësishme të Observerit është ta përcaktojë gjendjen e nivelit të 

besimit që qytetarët e Kosovës e kanë në institucionet e sigurisë të Kosovës, si dhe t’i përcjellë 

dhe t’i analizojë trendet e ndryshimit të këtij besimi në periudha katërmujore.  

 

Për këtë qëllim, KIPRED-i ka angazhuar organizatën UBO Consulting, për ta matur në mënyrë 

periodike nivelin e këtij besimi të qytetarëve. Në kuadër të kësaj, UBO Consulting e ka bërë 

anketën hulumtuese të opinionit publik, në të cilën 1000 respondentë u janë përgjigjur pyetjes: 

‘Na tregoni, sa u besoni institucioneve vijuese sa i përket çështjeve të sigurisë?’. Përsëri, 

institucionet e dhëna janë: 1) Presidentja; 2) Kryeministri; 3) Ministri i Punëve të Brendshme; 4) 

Policia e Kosovës; 5) Komisioni Parlamentar për Siguri, Punë të Brendshme dhe Forcën e 

Sigurisë së Kosovës; 6) Ministri i Forcës së Sigurisë; 7) Forca e Sigurisë së Kosovës; 8) Agjencia e 

Inteligjencës e Kosovës; 9) Drejtori i Agjencisë së Inteligjencës së Kosovës, dhe; 10) Komisioni 

Parlamentar për Inteligjencë. Besimi është shprehur me vlera nga nota më e ulët 1, deri në 

notën më të lartë 5, dhe margjina e gabimit ka qenë ±3%. 

 

Krahasuar me anketën e muajit nëntor 2015, institucionet e sipërpërmendura kanë shënuar 

rezultatet të ndryshme të trendeve të besueshmërisë, ashtu edhe si shihet nga të dhënat në 

tabelën 1. Nga kjo tabelë mund t’i nxjerrim disa përfundime të rëndësishme. Rritjen më të 

madhe të besimit e ka shënuar Ministri i FSK-së (+0.14) dhe Forca e Sigurisë së Kosovës (+0.11), 

pasuar nga Policia e Kosovës (+0.06). Si rezultat i këtyre trendeve të besimit, FSK përsëri kaloi 

në vendin e parë me 3.69, ndërsa PK ka kaluar në vendin e dytë me 3.64. Niveli i besimit në 

Agjencinë e Kosovës për Inteligjencë, Drejtorin e saj dhe Komisionit Parlamentar për Siguri, 

Punë të Brendshme dhe Mbikëqyrje të FSK-së, nuk ka pësuar ndryshim, ndërkaq, rënien më të 

madhe të besimit e ka pësuar Kryeministri (-0.19), Komisioni Parlamentar për Inteligjencë (-

0.15) dhe Ministri i Punëve të Brendshme (-014), pasuar nga Presidentja me (-0.01).   

Të dhënat e tjera të rëndësishme dhe interesante që dalin nga anketa e shkurtit 2016 (dhe nga 

krahasimi i saj me atë të nëntorit janë të dhëna në vijim:  

 

¶ Te shqiptarët që jetojnë në veriun e Kosovës, vlerësimet më të larta vazhdojnë të jenë 

për Forcën e Sigurisë së Kosovës (4.00) dhe Policinë e Kosovës (3.09). Ndërkaq, 

vlerësimet më të ulëta nga shqiptarët e veriut këtë herë janë dhënë për Presidenten, 

Agjencinë e Kosovës për Inteligjencë dhe Komisionin Parlamentar për Inteligjencë (1.36 

për të tre institucionet), të cilat edhe kanë pësuar ramje të theksuar të besimit  

¶ Te serbët e veriut trend të lartë të rritjes ka shenuar Policia e Kosovës (+1.04), pasuar 

nga Presidentja (+0.54), Kryeministri (+0.21) dhe Ministri i Brendshëm (0.05), ndërsa për 

të gjitha institucionet e tjera besimi është pothuaja inekzistent (1). Po ashtu, tek serbët 

e jugut vërehen trende të ngjashme të besimit, domethënë rritje për Presidenten 

(+1.23), Policinë e Kosovës (0.87), Kryeministrin (0.68) dhe Ministrin e Brendshëm 

(0.21), ndërsa për institucionet e tjera besimi mbetet pothuaja inekzistent.     

¶ Trende të veçanta sa i përket besimit sipas gjinisë nuk ka, dhe rezultatet e anketave të 

shkurtit 2016 janë të shumë të ngjashme me ato të nëntorit 2015. Ndërkaq, sa i përket 

variablës së moshës, vërehet një rënie e vogël e besimit në Kryeministrin dhe në 

Ministrin e Punëve të Brendshme te pothuaja të gjithë brezat e moshave, dhe, po ashtu, 

në pothuaja të gjitha brezat e moshave e kemi të shprehur një rritje të vogël të besimit 

në Policinë e Kosovës, në Ministrin e FSK-së, dhe në FSK-në. Te variabla e edukimit, 

besimi i shprehur në anketën e fundit është mjaft i ngjashëm me atë të shprehur në 

nëntorin 2015; ndryshimet, edhe aty ku paraqiten, janë të shumtën të vogla, dhe në një 

masë të madhe të shkapërderdhura, kështu që nuk tregojnë ndonjë trend të caktuar.  

¶ Te variabla e përkatësisë etnike, vërehet një trend interesant në besimin e shprehur në 

institucionet përkatëse nga ana e serbëve. Fjala është për një rritje mjaft të madhe të 

besimit të serbëve në disa prej institucioneve të shqyrtuara: besimi i serbëve në 

Presidenten tash është 2.11 (rritja +0.97), besimi në Kryeministrin është 1.65 (rritja 

+0.52), besimi në Policinë e Kosovës është 2.29 (rritja +0.94), dhe, besimi në Ministrin e 

Punëve të Brendshme është 1.29 (rritja +0.16). Besimi i serbëve në institucionet e tjera 

të shqyrtuara është, ose joekzistent, ose pothuaja joekzistent. Ndërkaq, besimi i 

shqiptarëve dhe i komuniteteve të tjera në këto institucione është mjaft i ngjashëm me 

atë të shprehur para katër muajsh. Këtu ia vlen të bëhet ndonjë hulumtim për t’i 

identifikuar faktorët, dukuritë dhe ngjarjet, që mund ta kenë shkaktuar këtë rritje të 

besimit të serbëve, ashtu që këta të favorizohen në proceset e mëtutjeshme.  

¶ Sa i përket variablës së profesionit, nuk ka ndryshime të theksuara, dhe edhe këto janë 

mjaft të shkapërderdhura. Si edhe në dy anketat e mëparshme, përsëri, besimin më të 

lartë në institucionet e shqyrtuara e shpreh kategoria e amviseve, dhe, përsëri, 

kategoria e të punësuarve në sektorin publik është ndër ato që e shprehin besimin më 

të ulët. Kështu që, përsëri, shtrohet pyetja pse kategoria që është më së largu 

institucioneve publike e ka besimin më të lartë në këto institucione, ndërkaq, kategoria 

që është më së afërti këtyre institucione, dhe, shpesh herë, edhe brenda tyre, në to e 

kanë besimin që është ndër më të ulëtit.  

¶ Kur të shikohet besimi i shprehur sipas rajoneve, shihet që besimin më të lartë në 

institucionet e analizuara e kanë qytetarët e Ferizajit, ndërkaq, më të ulëtin e shprehin 

qytetarët e Gjakovës. Për më tepër, besimi i qytetarëve të Ferizajit në këto institucione 

shënon një trend të rritjes krahasuar me besimin që këta e kanë shprehur në nëntorin 

2016, ndërkaq, besimi i qytetarëve të Gjakovës mbetet pak a shumë i njëjtë – 

ndryshimet në besimin e qytetarëve të Gjakovës janë të shkapërderdhura.  

¶ Dhe, në fund, kur të shikohet besimi i shprehur ndër etnitë sipas rajoneve, shihet trendi 

i përmendur më sipër i rritjes së besimit të serbëve në Presidenten, Kryeministrin, në 

Policinë e Kosovës, dhe në Ministrin e Punëve të Brendshme. Përndryshe, ky trend rritës 

i besimit ndër serbët është më i shprehuri te serbët e Gjilanit, të Prishtinës, të Ferizajit 

dhe të Pejës. Po ashtu, besim mjaft të lartë kanë shprehur edhe serbët e Mitrovicës, 

mirëpo, kjo nuk paraqet trend rritës, meqë serbët e Mitrovicës kanë shprehur besim të 

tillë mjaft të lartë edhe në anketat e nëntorit 2015.  

Ju lutem na tregoni se sa i besoni institucioneve të më poshtme në çështjet e sigurisë? 

  N Minimum Maximum Mean Std. Deviation 

 Presidentës 995 1 5 2.68 1.241 

Kryeministrit 995 1 5 2.31 1.229 

Ministrit të Punëve të Brendshme 973 1 5 2.35 1.130 

Policisë së Kosovës 992 1 5 3.64 1.310 

Komisionit Parlamentar për Siguri, Punë të 
Brendshme dhe Forcës së Sigurisë së 

Kosovës 
951 1 5 2.71 1.184 

Ministrit të Forcës së Sigurisë 975 1 5 3.00 1.325 

Forcës së Sigurisë së Kosovës 990 1 5 3.69 1.383 

Agjensisë së Inteligjencës së Kosovës 931 1 5 2.57 1.167 

Drejtorit të Agjensisë së Inteligjencës së 
Kosovës 

918 1 5 2.40 1.136 

Komisionit Parlamentar për Inteligjencë 894 1 5 2.38 1.099 

 

 

Tabela  1. Besimi i përgjithshëm në institucione 

Ju lutem na tregoni se sa i besoni institucioneve të më poshtme në çështjet e sigurisë? 

Alternativat 

Korrik 
2015 

Nëntor 2015 Shkurt 2016 
Diferenca 
(Shkurt 
2016 - 
Korrik 
2015) 

Mean Mean Mean 

Presidentës 2.95 2.69 2.68 -0.272 

Kryeministrit 2.67 2.50 2.31 -0.358 

Ministrit të Punëve të Brendshme 2.75 2.49 2.35 -0.404 

Policisë së Kosovës 3.79 3.58 3.64 -0.147 

Komisionit Parlamentar për Siguri, Punë të Brendshme dhe 
Forcës së Sigurisë së Kosovës 

3.17 2.71 2.71 -0.464 

Ministrit të Forcës së Sigurisë 3.33 2.86 3.00 -0.327 

Forcës së Sigurisë së Kosovës 4.00 3.58 3.69 -0.307 

Agjensisë së Inteligjencës së Kosovës 3.02 2.57 2.57 -0.449 

Drejtorit të Agjensisë së Inteligjencës së Kosovës 2.88 2.40 2.40 -0.478 

Komisionit Parlamentar për Inteligjencë 3.01 2.52 2.38 -0.635 

 

Tabela  2. Krahasimi i besueshmërisë ndër muaj 

Presidentës Kryeministrit
Ministrit të Punëve të 

Brendshme
Policisë së Kosovës

Komisionit Parlamentar për 

Siguri, Punë të Brendshme 

dhe Forcës së Sigurisë së 

Kosovës

Ministrit të Forcës së 

Sigurisë

Forcës së Sigurisë së 

Kosovës

Agjensisë së 

Inteligjencës së 

Kosovës

Mean 1.36 1.45 1.64 3.09 1.64 1.64 4.00 1.36

N 11 11 11 11 11 11 11 11

Perkatesia etnike

Shqiptar

Ju lutem na tregoni se sa i besoni institucioneve të më poshtme në çështjet e sigurisë?

 

Tabela  3. Shqiptarët e veriut 

 

Presidentës Kryeministrit

Ministrit të 

Punëve të 

Brendshme

Policisë së 

Kosovës

Komisionit Parlamentar për 

Siguri, Punë të Brendshme 

dhe Forcës së Sigurisë së 

Kosovës

Ministrit të 

Forcës së 

Sigurisë

Forcës së 

Sigurisë së 

Kosovës

Agjensisë së 

Inteligjencës së 

Kosovës

Drejtorit të 

Agjensisë së 

Inteligjencës së 

Kosovës

Komisionit 

Parlamentar për 

Inteligjencë

Mean 1.54 1.21 1.05 2.04 1.00 1.00 1.00 1.00 1.00 1.00

N 56 56 56 56 56 56 56 56 56 56

Mean 2.46 1.90 1.44 2.45 1.03 1.00 1.00 1.00 1.00 1.15

N 94 94 94 94 94 94 94 94 94 94

Mean 2.11 1.65 1.29 2.29 1.02 1.00 1.00 1.00 1.00 1.09

N 150 150 150 150 150 150 150 150 150 150

Ju lutem na tregoni se sa i besoni institucioneve të më poshtme në çështjet e sigurisë? 

Serbët e 

Veriut

Serbët e 

Jugut

Total

 

Tabela  4. Serbët Veri - Jug 

 

Presidentës Kryeministrit
Ministrit të Punëve 

të Brendshme

Policisë së 

Kosovës

Komisionit Parlamentar 

për Siguri, Punë të 

Brendshme dhe Forcës 

së Sigurisë së Kosovës

Ministrit të Forcës 

së Sigurisë

Forcës së Sigurisë 

së Kosovës

Agjensisë së 

Inteligjencës së 

Kosovës

Mean 2.68 2.23 2.27 3.64 2.67 3.01 3.52 2.46

N 428 429 417 424 409 416 427 405

Mean 2.68 2.38 2.40 3.64 2.73 2.99 3.82 2.66

N 567 566 556 568 543 559 563 526

Mean 2.68 2.31 2.35 3.64 2.71 3.00 3.69 2.57

N 995 995 973 992 951 975 990 931

Ju lutem na tregoni se sa i besoni institucioneve të më poshtme në çështjet e sigurisë? 

D12. Vendbanimi

Urban

Rural

Total

 

Tabela  5. Vendbanimi 

Presidentës Kryeministrit

Ministrit të 

Punëve të 

Brendshme

Policisë së 

Kosovës

Komisionit Parlamentar 

për Siguri, Punë të 

Brendshme dhe Forcës 

së Sigurisë së Kosovës

Ministrit të 

Forcës së 

Sigurisë

Forcës së 

Sigurisë së 

Kosovës

Agjensisë së 

Inteligjencës së 

Kosovës

Drejtorit të 

Agjensisë së 

Inteligjencës së 

Kosovës

Komisionit 

Parlamentar për 

Inteligjencë

Mean 2.52 2.19 2.21 3.59 2.58 2.93 3.70 2.49 2.36 2.30

N 517 518 510 515 496 507 515 495 493 481

Mean 2.85 2.45 2.50 3.70 2.85 3.08 3.68 2.66 2.45 2.47

N 478 477 463 477 455 468 474 436 426 413

Mean 2.68 2.31 2.35 3.64 2.71 3.00 3.69 2.57 2.40 2.38

N 995 995 973 992 951 975 990 931 918 894

Ju lutem na tregoni se sa i besoni institucioneve të më poshtme në çështjet e sigurisë? 

D1. Gjinia

Mashkull

Femër

Total

 

Tabela  6. Gjinia 

 

Presidentës Kryeministrit
Ministrit të Punëve 

të Brendshme

Policisë së 

Kosovës

Komisionit Parlamentar për 

Siguri, Punë të Brendshme 

dhe Forcës së Sigurisë së 

Kosovës

Ministrit të Forcës së 

Sigurisë

Forcës së Sigurisë së 

Kosovës

Agjensisë së 

Inteligjencës së 

Kosovës

Mean 2.61 2.26 2.31 3.72 2.77 3.02 3.72 2.65

N 307 306 296 306 287 297 307 285

Mean 2.54 2.28 2.19 3.54 2.65 2.85 3.57 2.55

N 265 265 261 263 258 261 262 256

Mean 2.66 2.43 2.51 3.63 2.68 3.00 3.74 2.53

N 173 174 173 174 169 171 173 159

Mean 2.86 2.32 2.45 3.52 2.62 3.01 3.68 2.55

N 137 137 132 136 129 135 136 129

Mean 3.04 2.52 2.53 3.77 2.82 3.29 3.88 2.59

N 84 84 84 84 80 82 83 76

Mean 2.91 1.93 2.08 4.06 2.86 3.22 3.75 2.28

N 29 29 28 29 28 29 29 27

Mean 2.68 2.31 2.35 3.64 2.71 3.00 3.69 2.57

N 995 995 973 992 951 975 990 931

55-64

65 +

Total

Ju lutem na tregoni se sa i besoni institucioneve të më poshtme në çështjet e sigurisë? 

D2 MOSHA

18-24

25-34

35-44

45-54

 

Tabela  7. Mosha 

 Presidentës Kryeministrit
Ministrit të Punëve 

të Brendshme

Policisë së 

Kosovës

Komisionit Parlamentar për 

Siguri, Punë të Brendshme 

dhe Forcës së Sigurisë së 

Kosovës

Ministrit të Forcës 

së Sigurisë

Forcës së 

Sigurisë së 

Kosovës

Agjensisë së 

Inteligjencës së 

Kosovës

Drejtorit të 

Agjensisë së 

Inteligjencës së 

Kosovës

Mean 2.89 2.57 2.63 3.71 2.77 3.16 3.84 2.74 2.50

N 165 167 162 167 150 161 167 145 141

Mean 2.65 2.22 2.31 3.62 2.68 3.01 3.73 2.54 2.36

N 484 482 474 484 467 477 480 453 452

Mean 2.55 2.34 2.29 3.54 2.62 2.77 3.40 2.53 2.40

N 252 252 245 248 245 248 252 245 240

Mean 2.81 2.26 2.18 3.92 2.97 3.30 4.00 2.58 2.43

N 94 94 92 94 90 89 91 89 85

Mean 2.68 2.31 2.35 3.64 2.71 3.00 3.69 2.57 2.40

N 995 995 973 992 951 975 990 931 918
Total

Ju lutem na tregoni se sa i besoni institucioneve të më poshtme në çështjet e sigurisë?

D3. Edukimi

Shkolla fillore 

ose me pak

Shkolla e mesme

Fakulteti

Magjistrature ose 

Doktorature

 

Tabela  8. Edukimi  

 Presidentës Kryeministrit

Ministrit të 

Punëve të 

Brendshme

Policisë së 

Kosovës

Komisionit Parlamentar 

për Siguri, Punë të 

Brendshme dhe Forcës 

së Sigurisë së Kosovës

Ministrit të 

Forcës së 

Sigurisë

Forcës së 

Sigurisë së 

Kosovës

Agjensisë së 

Inteligjencës 

së Kosovës

Drejtorit të 

Agjensisë së 

Inteligjencës 

së Kosovës

Mean 2.62 2.13 2.19 3.47 2.61 2.84 3.70 2.56 2.39

N 259 258 254 259 242 254 259 235 232

Mean 2.86 2.35 2.34 3.91 2.83 2.96 4.14 2.79 2.42

N 31 31 31 31 31 31 31 29 28

Mean 2.58 2.43 2.35 3.85 2.69 2.84 3.65 2.56 2.38

N 68 68 68 68 66 68 68 66 64

Mean 2.47 2.13 2.18 3.53 2.65 3.01 3.63 2.45 2.34

N 256 257 253 255 252 252 256 247 245

Mean 2.61 2.33 2.33 3.31 2.47 2.74 3.39 2.45 2.25

N 67 67 67 67 65 65 65 67 67

Mean 2.79 1.90 2.02 3.91 2.89 3.21 3.55 2.35 2.18

N 33 33 32 33 32 33 33 31 31

Mean 3.12 2.87 2.97 3.96 3.02 3.32 3.81 2.80 2.57

N 132 132 129 132 128 130 129 116 117

Mean 2.76 2.46 2.46 3.83 2.77 3.16 3.75 2.68 2.51

N 142 142 131 141 129 135 142 134 129

Mean 2.80 2.80 2.20 3.00 2.60 2.60 4.00 3.00 2.40

N 6 6 6 6 6 6 6 6 6

Mean 2.68 2.31 2.35 3.64 2.71 3.00 3.69 2.57 2.40

N 995 995 973 992 951 975 990 931 918
Total

Ju lutem na tregoni se sa i besoni institucioneve të më poshtme në çështjet e sigurisë?

D8. Profesioni i tanishëm

I papunësuar - duke 

kërkuar punë

I papunësuar - duke mos 

kërkuar punë

I punësuar në sektorin 

publik

I punësuar në sektorin 

privat

I punësuar kohë pas kohe

Pensionist

Amvise

Student/ nxënës

Tjetër, specifiko:

 

Tabela  9. Punësimi 

Presidentës Kryeministrit
Ministrit të Punëve 

të Brendshme

Policisë së 

Kosovës

Komisionit Parlamentar 

për Siguri, Punë të 

Brendshme dhe Forcës së 

Sigurisë së Kosovës

Ministrit të Forcës 

së Sigurisë

Forcës së Sigurisë 

së Kosovës

Agjensisë së 

Inteligjencës së 

Kosovës

Drejtorit të 

Agjensisë së 

Inteligjencës së 

Kosovës

Mean 2.70 2.33 2.38 3.71 2.78 3.08 3.81 2.63 2.45

N 753 753 737 751 722 740 749 706 697

Mean 2.11 1.65 1.29 2.29 1.02 1.00 1.00 1.00 1.00

N 150 150 150 150 150 150 150 150 150

Mean 2.71 2.66 2.75 3.55 2.89 3.12 3.58 3.00 2.72

N 92 92 87 92 79 83 92 77 72

Mean 2.61 2.26 2.24 3.48 2.51 2.76 3.37 2.40 2.24

N 995 995 974 993 951 973 991 933 919
Total

Ju lutem na tregoni se sa i besoni institucioneve të më poshtme në çështjet e sigurisë? 

Etniciteti

Shqiptare

Serb

Te tjere

 

Tabela  10. Përkatësia etnike 

 

Presidentës Kryeministrit

Ministrit të 

Punëve të 

Brendshme

Policisë së 

Kosovës

Komisionit Parlamentar 

për Siguri, Punë të 

Brendshme dhe Forcës së 

Sigurisë së Kosovës

Ministrit të Forcës 

së Sigurisë

Forcës së Sigurisë 

së Kosovës

Agjensisë së 

Inteligjencës së 

Kosovës

Drejtorit të 

Agjensisë së 

Inteligjencës së 

Kosovës

Mean 2.65 2.22 2.27 3.77 2.78 3.13 3.68 2.52 2.29

N 251 251 233 249 212 231 248 226 213

Mean 2.30 2.49 2.49 3.47 2.46 2.79 3.04 2.43 2.33

N 99 98 100 100 100 100 99 99 99

Mean 2.41 2.38 2.29 3.46 2.64 2.90 3.75 2.73 2.67

N 165 166 164 165 164 165 166 164 165

Mean 3.33 2.65 2.33 3.87 2.52 2.79 3.96 2.78 2.26

N 92 92 90 92 87 89 92 88 85

Mean 3.42 2.64 2.69 4.35 3.20 3.77 4.42 2.39 2.29

N 100 100 100 100 100 100 98 70 69

Mean 2.28 1.87 2.20 2.28 2.11 2.27 2.32 2.25 2.12

N 99 99 99 99 99 99 99 97 99

Mean 2.76 2.24 2.13 3.57 2.43 2.34 3.04 2.28 2.17

N 122 122 121 121 122 122 122 122 122

Mean 1.51 1.25 1.15 2.21 1.10 1.10 1.49 1.06 1.09

N 67 67 67 67 67 67 67 67 67

Mean 2.61 2.26 2.24 3.48 2.51 2.76 3.37 2.40 2.24

N 995 995 974 993 951 973 991 933 919

Peja

Ju lutem na tregoni se sa i besoni institucioneve të më poshtme në çështjet e sigurisë? 

Regjoni:

Prishtina

Mitrovica

Prizreni

Total

Ferizaj

Gjakova

Gjilan

Veriu i Kosoves

 

Tabela  11. Regjioni 

Presidentës Kryeministrit

Ministrit të 

Punëve të 

Brendshme

Policisë së 

Kosovës

Komisionit Parlamentar 

për Siguri, Punë të 

Brendshme dhe Forcës 

së Sigurisë së Kosovës

Ministrit të 

Forcës së 

Sigurisë

Forcës së 

Sigurisë së 

Kosovës

Agjensisë së 

Inteligjencës së 

Kosovës

Drejtorit të 

Agjensisë së 

Inteligjencës së 

Kosovës

Komisionit 

Parlamentar 

për Inteligjencë

Mean 2.69 2.19 2.30 3.85 2.97 3.32 3.88 2.62 2.40 2.31

N 204 204 191 202 178 193 201 188 178 163

Mean 2.39 2.66 2.72 3.73 2.72 3.12 3.43 2.63 2.55 2.62

N 80 79 81 81 81 81 80 81 80 81

Mean 2.39 2.31 2.22 3.53 2.56 2.86 3.86 2.66 2.60 2.56

N 135 136 134 135 134 135 136 134 135 135

Mean 3.38 2.67 2.34 4.01 2.57 2.91 4.15 2.90 2.33 2.24

N 81 81 79 81 76 78 81 77 75 71

Mean 3.55 2.68 2.77 4.56 3.47 4.16 4.95 2.58 2.53 2.49

N 77 77 77 77 77 77 75 52 53 53

Mean 2.25 1.84 2.15 2.19 2.09 2.21 2.26 2.20 2.07 2.09

N 89 89 89 89 89 89 89 87 89 89

Mean 2.79 2.38 2.49 4.31 3.28 3.14 4.28 3.05 2.88 2.95

N 76 76 75 75 76 76 76 76 76 76

Mean 1.36 1.45 1.64 3.09 1.64 1.64 4.00 1.36 1.55 1.36

N 11 11 11 11 11 11 11 11 11 11

Mean 2.70 2.33 2.38 3.71 2.78 3.08 3.81 2.63 2.45 2.43

N 753 753 737 751 722 740 749 706 697 679

Mean 2.30 1.95 1.40 2.65 1.05 1.00 1.00 1.00 1.00 1.25

N 20 20 20 20 20 20 20 20 20 20

Mean 2.33 2.00 1.33 2.33 1.00 1.00 1.00 1.00 1.00 1.00

N 9 9 9 9 9 9 9 9 9 9

Mean 1.83 1.67 1.17 1.33 1.00 1.00 1.00 1.00 1.00 1.00

N 6 6 6 6 6 6 6 6 6 6

Mean 2.15 1.54 1.31 3.00 1.00 1.00 1.00 1.00 1.00 1.00

N 13 13 13 13 13 13 13 13 13 13

Mean 2.72 2.00 1.54 2.37 1.04 1.00 1.00 1.00 1.00 1.20

N 46 46 46 46 46 46 46 46 46 46

Mean 1.54 1.21 1.05 2.04 1.00 1.00 1.00 1.00 1.00 1.00

N 56 56 56 56 56 56 56 56 56 56

Mean 2.11 1.65 1.29 2.29 1.02 1.00 1.00 1.00 1.00 1.09

N 150 150 150 150 150 150 150 150 150 150

Mean 2.59 2.63 2.77 4.04 2.86 3.50 4.19 3.17 2.67 2.11

N 27 27 22 27 14 18 27 18 15 9

Mean 1.60 1.60 1.70 2.40 1.70 1.70 1.80 2.11 1.80 2.00

N 10 10 10 10 10 10 10 9 10 10

Mean 2.50 2.70 2.57 3.17 3.00 3.07 3.27 3.07 3.00 3.17

N 30 30 30 30 30 30 30 30 30 30

Mean 4.20 3.60 3.60 4.60 3.60 3.00 4.40 3.20 2.75 2.50

N 5 5 5 5 5 5 5 5 4 4

Mean 4.10 3.80 3.90 4.50 4.00 4.40 4.90 4.00 3.67 3.67

N 10 10 10 10 10 10 10 5 3 3

Mean 2.60 2.10 2.70 3.10 2.30 2.80 2.90 2.70 2.60 2.10

N 10 10 10 10 10 10 10 10 10 10

Mean 2.71 2.66 2.75 3.55 2.89 3.12 3.58 3.00 2.72 2.67

N 92 92 87 92 79 83 92 77 72 66

Ju lutem na tregoni se sa i besoni institucioneve të më poshtme në çështjet e sigurisë?

Etniciteti

Shqiptar

Prishtina

Mitrovica

Prizreni

Peja

Ferizaj

Gjakova

Gjilan

Total

Veriu i 

Kosoves

Total

Serb

Prishtina

Mitrovica

Peja

Ferizaj

Gjilan

Veriu i 

Kosoves

Total

Të tjerë

Prishtina

Mitrovica

Prizreni

Peja

Ferizaj

Gjakova

 

Tabela  12. Regjioni - Etniciteti  

                                                                                  Ky botim është përkrahur nga projekti Promovimi 

i Shoqërisë Demokratike (DSP), financuar nga Zyra 

Zvicerane për Bashkëpunim në Kosovë (SCO‐K) 

dhe menaxhuar nga Fondacioni Kosovar për 

Shoqëri Civile (KCSF). 

 

 

 


